
tazwarit 

 

 

 

g wayur n maëã 2012, ismun d usinag agldan n tussna 

tamazivt këaä n inaçuën g tzduvt tiss snat n imdyazn. illa 

digs mupmd loumali sg tmizar n rrif de pmad ubloid 

(pmad rrip) sg tmizar n sus d dris alman (dris n obid 

ollal) sg laïlaã anammas. 

 

ussan nna g munv d ccix dris, sg uynas 26 ar asimwas 

30, nsak tn ar nsmuttur timdyazin nns d invmisn n tudrt nns. 

isawl i awd xf ussnty nns g wubuy n wawal d tsmvurin nna as 

ittugan d inmuggarn nna vr as ittuvra. 

 

ibäa udlis a xf këaät n tgzmiwin, tin ddin, tin ufgan 

d tin tudrt. timdyazin, ããäfrv asnt izmmimn nna issfrun 

timukrisin n tguriwin d tin unamk d tin tussna n tmazirt n 

umdyaz. 

tudrt n ccix 

 

 

ccix dris alman ittyassn s ism n ccix dris nobid 

ollal. Ilula d g usgåas n 1940 g ivrm n uguëay. Tga txamt n 

bab nns sg ayt msoud n ayt zgåa n ayt wixlf n grwan. 

 

Ibda ccix dris ar ittbby awal, tizwiri, isul iga 

aorrim n wagnar n isgåasn (20 oam). Dat uynnav, ikka tt ar 

ittav apidus sg mayd vurs tlla kkuç d mraw n isgåasn. 

Dinnav a g ibda ar ittpãu timdyazin n ccyux n tmazirt nns d 

izlan nnsn, imiq ar ittarm awd ntta ad isawal. Akud nnav, illa 

yan umdyaz amqran g tmazirt ism nns dris ubëahim, immut 

dvi, yukz digs is inna ad ig anccad, ikkr ar as isslmad 

taëuçi n wawal allig as issn. 

 

Iddv yavul ccix icbbr digs wawal, inkr awd ntta 

ijjmo tarabbut nns nna g illa nniyt dris ubëahim d pmmu 

loëbi d dris ufaäma d oli uomë, mmutn akæ ad tn iëpm 

ëbbi. Tarbiot a tsxatr addur I dris n obid ollal 

allig yavul iga yan unääam amqran. 

Sg mayd ibda da ittbby awal g usgåas n 1960 ar 

dvi, ugar n tmiäi d sin wagnarn d mraw (150) n tmdyazin ayd 

ibby. Am mraw digsnt, isusr tnt g tnzwayt n tmazivt g 

ëëbaä. Timdyazin n ccix dris da sawalnt xf ufgan d 

tudrt nns d invmisn n umaäal. Da isawal awd xf lixra kigan 

acku imdyazn kull g tmizar n imazivn da ttnhun mddn ar asn 

ssktayn iwaliwn n ëbbi d nnbi afad ad ur frrvn g tudrt 

nnsn, ddun s ljnt g lixra nnsn. Ur yufi umdyaz ad issurf awal 

n mulana, ar ittals I uynna ittini ïïalb g tmzgida. Yamu ccix 

dris awd g kigan n inoibaën gras d imdyazn n tqbilin yaän. 

Illa uya g tmnaäin akæ n tmizar n timmuzva. Da ttmwatn digs 

inccadn s wawal ar unna irran wayä ar t ttalvn ayt ivrm nns. 

Da isxitir uynnav addur I umdyaz isxitr t awd I ivrm 

d tqbilt. Ar ttnavn kigan ayt grwan d ayt näië. 

 

Iddv ittuyassn bahra ccix dris, ar as qqarn ayt 

tmsmunin s tmvriwin n tmdyazt, vrin as ayt inmuggarn g 

tmizar n ifran, d win grwan, d win lpajb, d win ayt ispaq d 

win oin llup nna igan akæ anmuggar axatar digsn. 

 

Da ittpiäië ccix dris g unmuggar n oin llup sg 

usgåas n 2000. Da digs izrri ntta d trabbut nns, maca 

asgåas n 2005 ymç digs tasmvurt. Gan as ayt unmuggar yat 

tmvra nna g sawln xf waddur nns d tvawsiwin nna isskr g 

wudm n tutlayt d tussna tamazivt. Tizi d watig n ccix 

driss g tmdyazin d upidus as yamu yan usgåas g ugraw n 

infgurn n yuwt twala n unmuggar n oin llup. 

 

Ugar n mraw n tikkal ayd yumç ccix dris tismvurin 

sg ufus n tmsmunin nna as iqqarn. Tamggarut ifka as tt unbdad 

n usinag agldan n tussna tamazivt iddv as ittuvra ad yamu g 

tzduvt n imdyazn n wayur n maëã 2012 g ëëbaä. 

tin lmut 
1992 

 

 

 

Xäix, gix lmizan,1 ur nfkkië 

a zzavt tiwit i d vr ansa n lfãal2 

ucix d loib iga ax am urqqaã3 

yuly i d ccib ic ax timitar4 

hwix ca ur ti gix i lmut tsul 

a yay tlob digi luqt a ëbbi5 

a yay kkix imudal ur i ssupiln 

llig lix afud, ulix tisiwan 

nsrrp i ubrid n luoë ur nkkul 

ur yad dmix idd ad ax yiwpil lpal 

ibda unaqã digi, ca ur i iqqil6 

gix amm yigr, yudr vifx ucrqi7 

yuwä unbdu grn anx iculan 

a lixra tbda g usiys8 a nddu 

                                                           
1 iddv d ãpaäëv tawngimt, ufiv nn hat xäiv allig ur fkkirv. 
2 aävar n lpkam, dat ëbbi. 
3 idda d loib vuri am urqqas ad i iolm is xäiv. 
4 iga ccib yat g tmitar n tusr d lmut. 
5 tvwa i ddunit allig ttuv lixra. 
6 ur inni ad i di ibäu. 
7 adday d ikk uzgu anqqr n tafuyt, da ittpmu kigan ar isvus tuga d 

lvllat g igran. 

han annrar g tizi niwä iãmäal 

ay udmawn dad ax ibäu wacal9 

fkkë lmut ad ur sar tti ïïããa10 

adda c yawä lajal11 iffv ac ëëup 

xas cgg d wadda nna æn ittswwaln 

igr awn ttjrida12 s ixf nc inna c 

“ggafy i lpsab nc ad tni tfrud”13 

mc vurc ïïumubil, ur ci tnfio 

mc vurc ddhb ad iqqim s icirran 

zllon lpbab, udjan c g lxla 

acal hat nnig ac, ad tni tssud14 

ur ac cin lusada am wass nnax 

waxxa vrix i wadjaën ur ax slin15 

ku (yu)k digun ad avuln s ayt mas16 

kkrx ad dfurx wid, ipaëã i lpcam17 

ssnx is tudr digi ããapt ar allax18 

                                                                                                                                 
8 tga lixra am unna imgrn ar ittasy taffiwin n imndi vr annrar. 
9 da tbääu lmut mddn d ayt lahl nnsn. 
10 unna imççiyn, tga vurs lmut taäã acku ival is tsul torq tirmt nns. 
11 tirmt. 
12 sg taoëabt « ljarida » nna g ittilin invmisn. daddv, llup nna g yaru 

uynna iga ufgan g tudrt nns. 
13 aynna ak ittudfaën ad t tfrud. 
14 issa umttin akal, ivms iss. 
15 adjaën g iãmäal. 
16 winna imunn d uttin ard as mäln, da ttoayadn s tåmma nnsn. 
17 da d ittoayad ëëup amttin adday yili g uãmäl nns ar ittarm ad 

ikkr ad yavul s txamt nns. 

gix d anbgi datawn a ëbbi 

ha yac oad aynna g ax imrat19 lpal 

aynna gix g tudrt inu isrs i t 

mr dd am da, qnn ad immunnä uxwwaä20 

nuwä d aynna g ur illi nncëan 

a yixf a mur idd i walln i iäfaën21 

ifassn inu oad ur ax tti ssmliln22 

aäaë max idd ad inacë lmoãiyt?23 

bdix g umqabal iqäa lpya 

niwy cchud zzigi nna nx inqqan 

hac ivãan inu gan arbio24 i ëëup 

gix aodaw ami di ïïayn25 acffaë 

idda lxir nna gix i ur i infio26 

ku yuwn ibdda dati ur ipccim 

                                                                                                                                 
18 da ittakz umttin is ur yad innbiä g ããapt nns, is ur yad yamu g winna 

ddrnin. 
19 imrat lpal = yuccka ëëay. 
20 mr is d bnadm ayd ittettrn lpsab i wayä ar llant tudmawin, maca g 

lixra, da ittbdda bnadm dat ëbbi.  
21 da d ttrarant walln lmoãiyt i bnadm dat ëbbi. 
22 da ttcahadn ifassn s uynna gan, nna ur izddign. 
23 ur yufi uäaë ad yini ur kkiv ansa a ula ansa inn. 
24 arbio n cchud. 
25 pyypn as d. 
26 da ittgga bnadm aynna issfëapn tawngimt nns, d walln nns, d ããapt nns, 

maca adday immt ar vifs ttcahad dat ëbbi. da ittoayad dinnav 
bnadm iga aodaw n ixf nns. 

tin unna ur iktiyn lmut 

2009 

 

 

 

nzzur c a ëbbi, numç digun, ssuso vifi 

adday c sirsv a yagrri27 g wacal vriv ac 

amur c a ëbbi ëaoa digi mc ixssa ca 

iga lpal ad ac ttrx adday tass tmara 

nzzur c a ëbbi numç digun ssuso vifi 

adday vifv28 di tduë nnuba nu amçx usu29 

mvar da d tsiggim a yadjaën vuri ku yass 

mvar da x qqarn i ur yad da ttslax i wawal 

a lixra tsnid tamlli g walln ur nmyannay30 

mvar da ttsllax i ibba g iqqwma n lwacun 

a ifrax inu niwä aynna g id un nttmãfaä 

adday trdl tamart digi immunnä wawal 

han ils isttul i tkka d ixf isllaw i31 

ucix d lmncaë ikcm i d ivãan ttuttin32 

giv tin lmital n yidgl lla ittuttuy 

                                                           
27 imçilli ayd ittawin agrri s akal, iknu dat ëbbi. 
28 vifnv. 
29 unna yumçn usu is t yav ka. 
30 adday gint walln tumlilin, iffv tnt usidd iomu bnadm. 
31 da ttusus ããapt n unna yav ka. 
32 ur yad vin ivsan ad asin bnadm ami tn ibbi ka s lmncaë. 



20 
 

a mur da ttsllam a lpbab i ë¨ëpil nc a ëëup33 

ur isxa ad iddu sg digi ira ivimi 

mayd da ttggax i ccëä adday cmmlx ussan34 

tdda d llisdoa35 a nmqabal vr tmnaät inn 

idd ad xalfx awal nna d inna mulana? 

llig da ttusiridd36 g taddart a n loirit37 

ddan imvazn datac, a c id i dfuën ivuyyan 

mvar vifs tullam, idda d ummutty wissin38 

bu lbilla gan jjllidj d rrxam s wacal39 

dinna da tssiliyd taddart nc s ola xir40 

a yayd as iga lamuçik ar t ismnala 

ar iãäuë lgaçu lla t id sswan s waman 

isirs aossas xf lbab mvar tãunad 

adda ur iri ac iqbl, ad ur ammo41 walu 

a bu lkibr42 yavul illa g upfuë n tillas43 

a tmçy nna av tt igan tcmmtd iyi 

                                                           
33 unna yav ka, da ittaky s ëëup nns ami da tsmun ifcka nns d imassn nns 

afad ad tëpl am unna uttddun tamazirt vr tayä. 
34 icaëä vifnv mulana, adday bddin wussan immt bnadm. 
35 sg toëabt « istidoa’ » = tannfult. 
36 tarda n umttin. 
37 ami tlsid aynna ur igin winc. bnadm iorra. 
38 immutty s tnna idumn. 
39 izri taddart taxatart mm turtit iddu s acal. 
40 iddv tddrd ar tbnnud taddart nc s uynna ac tra twngimt nnk. 
41 ad ur ammo walu. 
42 unna isxitirn ixf nns xf mddn. 
43 timält, aãmäl. 

ammi izrro ca imndi g wammas n tirras44 

maëã izgzaw iojb i d umvay ns içil 

llig yiwä mayyu ssnx iddis niwä taffa45 

ha lmut tbda g umår, ad di tsmuttr kulci 

adday d i hzzax i lpsab ixf a lmxaliq 

vurx lmalaykat nna da nx isnyuddun46 

arunt tçlmaäin loib inu mc ti nnix 

arunt tin ufasiy mc di gix ca n loamal 

mur gix loaëaä ur i di ttaly taäãa47 

ulinu idfoi yi ur digi lxuf ssarax 

gix tin ëëami48 nkka d ixf i talatin 

säurx lkaãiïa49 a wid iqqimn vuri 

yugr umrwas rrbp50, ad iofu mulana 

ca iga jjëäa art t id sswan s waman 

tsalw i upbub, izznza g wansa s ttaman 

ca iga g lbur lvrs, ad iwt ccqa digs 

rar d imjjan nnun a bu loql vuri 

unna ifëëän i ddin ns a g ac matlv awal51 

                                                           
44 acal igan abxxuc ar ittarw kigan. 
45 imndi nna ijmon g wannrar, iwjd i urwa. 
46 lmalayka llant da ttzmmamnt aynna illan. 
47 mr vuri udm nna ittpccamn. 
48 Angmar. 
49 oaydv s uynna zzriv g tudrt inu ar t id kttiv. 
50 yugr uynna i idfaë mulana aynna digs ggunniv. 
51 unna ihwan g ddin nns. 

tin ëëpmt n ëbbi 

1996 

 

 

 

bismillah ad ur sar ti ttettu 

adda ur ac illi g wutci ur ac içil 

adda ur ac illi g wawal imssus 

iwa nnomt nna g icark cciïan 

ëbbi iprq zzigun ar c ittnoal 

bismillah ad ur sar ti ttettu 

a tanbaät52 nna g ur illi ëbbi 

ur ac ttusggad mvar tti tnnid 

waxxa tgid lmizan i ëëay nnun53 

ad awn ixãr ad iddu xf ufrruv 

bismillah ad ur sar ti ttettu 

gr tiïï s ignna, gr walln iwso ac54 

ëaoa vr acal iga as yan lfãal 

ikka jjbl nnig n wayä iolla 

mayd ittqaddan i ëëpmt nnun 

naäëat ããabi a yayt loqul 

                                                           
52 tanbaät da, tga ka n uskkin akæ matta ntta. 
53 waxxa llan imassn, ilint tfadiwin i ka n tvawsa, ur as iämin ad nn tav 

tizi mk ur ibdir ka ism n ëbbi. 
54 aynna nn yuwä uëaoa nnk, aynna annint walln. 

llig d ilula day ar yall s laç 

mays tumç t id ar iss ttmsllak 

tga s d iff nnig n yils, ifsta 

sbpanc a ëbbi, gan as ma s ioic 

awi cwi ibda da vurs iïïããa 

han arba lla d ittanny ayt mas 

ëaoa lfäl nc a bu lamë ad tnçud55 

ioayd ar ittizur56 ar tt iããfëap 

llig gan ããabi ar tt issxlao 

xas ibda tawada tamç as afus 

mmanns ula babnns ar ti pääun 

han ajmil ad, iga winc a ëbbi 

llig ixatr, iga asn aorrim 

ur izriy g tizi nna ur ioããië57 

isalw i wala58 gan amm usklu 

iggafy as i tudrt ar tt ittãëëaf 

cwi oaydn ad d isrrp i uksar 

loaãë ibdda d ammi icwwë wass59 

is txdmd ca da ttsald i ëbbi 

sal g ccabab nc is ti tpäiä 

                                                           
55 ad tisind is illa ëbbi. 
56 da ittxitir ar ittizir loil s mayd iïïä. 
57 issara kull timizar. 
58 ala = ifr n usklu. isalw uorrim i wazzar am usklu d wafriwn nns. 
59 da ittmvur ufgan ard ioayd ig awssar, yawä as wass immt. 



25 
 

a yaori n ccabb mc ipäa liman 

päun timçi ad ur asn ttcmmat 

idd is tqqnd iballavn askka60 

aha tndmd, ad ac yiwoië lpal 

a ifrax nna da yanx ittoãun 

isawl unccad, isawl loalim 

ur nzriy lbab nna ur ac nnix 

luãiyt amm uçïïa, ad ur sar ci tããpraq 

zzavt tuoë, da di ttawy lmoãiyt 

adda isul ccib ur awn inqqir61 

hzzan c a lmri da vifc iïïããa62 

yanni azzar iga asn abxxuc 

han iblis a c id ixuttl a lvcim63 

isik c i ubrid nna g c iëçça 

iga uya ttjrib64, nmatl apclaf 

a tifsa n uynna g av iffv ucrqi65 

mayyu66 nu ibdda d lla nx issmlil 

tiourrma tbda da ttasy ëëplat 

                                                           
60 mk tpäid ixf nnk g tudrt, ur inni a k yawä uballav n jihnnama. 
61 inqqr ccib am uldjig n usklu. 
62 lmri ayd iïïããan vf unna t isksiwn adday iwsir. 
63 da ttinin mddn adday asin lmri « aoudu billah min cciïan ëëajim”, 

valn is d iblis ayd vifsn iïïããan. am iddv isnot iblis ixf nns 
i lalla puwwa, tval is d tacna nns ayd tannay. 

64 unna xf kkant tmukrisin n tudrt ayd issnn mayd ijëan. 
65 nna g av iwt uzgu acrqi. 
66 ayur n mayyu a g ittili ucrqi. 

tudja x vas imizar ixwa kulci 

tlla txitrt digi, tiwy i s acal 

mr i qbilnt ad as akv rrcwa67 

ad tamç ïïmo ad i tadj ca wussan 

a c id brrmx a zzin inu am lli 

naäëat jjaj mc iëça ibäa 

ur t ismun ssudur ur t ittlpam 

onq68 i ddwa nnun a bu tusr ur llin 

 

                                                           
67 mr da ttusva tudrt ar tt isva b idrimn. 
68 ufla da ttgannad ka n usafar, ur illi. 

tin tudrt 

1993 

 

 

 

zzurx c a bu lfäl, a ëbbi cgg a g nttoayan lxir 

rrçq ns mc ac t ica, ur inni ad ac tn yawy ca 

ur awn t akan s ïïilo69 wala ad iämo ca n lppëam 

ur ittmãaëaf mona d ca n umpsad inu ad t iããxäu 

gr tiïï i ddunit mcta n lbacaë iga (a)s ma s ittmoic 

ku (yu)k iga asn ssabab aynna g icmcca ussan70 

han axrraz g lprfa is icëh ad ittrqqao aliä71 

ar ismnaqqar lyyam72 ar ittpmad ickë tt i ëbbi 

gr tiïï i ddunit mcta n lbacaë iga (a)s ma s ittmoic 

han agrrab usin d agddid g tadawt ur ioffa73 

ar ittnyuddu vr utci akæ aynna g ittxllas aman74 

iga ddro i jjuëni ad t iãwwën75 ad ur t ittawä laç 

gr tiïï i ddunit mcta n lbacaë iga (a)s ma s ittmoic 

                                                           
69 ïïilo = lfäl. 
70 aynna g isnyuddu ussan = aynna s ittddr. 
71 aliä = ku yass, abda. 
72 da izzruy ussan s uynna yufa. 
73 ur t invi wul ad yasy agddid n uålim. 
74 da ittddu s akæ ma g illa ka n usirm (iävarn n wuttci) afad ad 

izznz aman i mddn nna inva fad. 
75 ad d irar utci n wass. 

han asbbab76 isva ca, ad izznz ad d awin ca n lmoac 

ad ikkr tifawt ad iwt lfjr ad immann aãmmiä77 

mr vurs ma s ittoic ad iqqim g taddart ur ittswwaq 

gr tiïï i ddunit mcta n lbacaë iga (a)s ma s ittmoic 

han afllap ikkr vr acal, ikrz ad ittfllap aliä 

walabdd ad d iãëap aouli78 illa dix yan uskkin 

inna c illa lajë, mc ipqqa lpsab ns la s ittvfar 

ttcan ibuxxa, ica ca n locuë, ayad as t ira ëbbi79 

gr tiïï i ddunit mcta n lbacaë iga (a)s ma s ittmoic 

cuf i nkkin iëçan awal ikcm i g ixf ar i iã̈äiw80 

mc ur svwayyax jaj ixatarn81 ad i d illwu ca n lpmaq 

ur sar ufiv ddwa, ur ämiox tujit xs tin ëbbi 

gr tiïï i ddunit mcta n lbacaë iga (a)s ma s ittmoic 

ca ica yas ïïyyaëa ikk nnig n lbpë ur ikkul 

ikka d nnig n lbrr, ikk nnig n ma ggan ca s imãmaën 

ca illa g ulmu82, ca illa g uxub ibäa ax ëëay 

sawlx allig fääax, lmut tdda d ar uynna c nnix 

ad immt wadda dx ikkan nnig ax, ad immt unna ipfan 

ullah mr idd is digi illa wul a nttfkkaë acal 

                                                           
76 unna issavn ar izznza ka. 
77 ad inkr zik g tizi nna g illa uãmmiä. 
78 lowil, lodda, aynna s ittotaq bnadm. 
79 unna da ittsddaqn, da t ittiri mulana. 
80 ãäiw = zizzl. 
81 ira ad nn iããiwä awal i wudmawn ixatarn, ayt tnbaät. 
82 ifka as ëbbi lxir. 

ur sar ttinix vuri vrdd ixssa, da nttoãu ëbbi 

hayi mona llix s lmal kkix nnigawn a impfas83 

nga lflus inu g lbanka allig ur qããirx ca 

allig isul uävar inu labdd ad awäx s iãmäal 

bnaqs n uïëëp nna nn ttadjax ad isnav icirran 

yuwi d lwaëiï84 lodul idda vr taddart ad tti orran85 

han aägåal ikcm d awal86, ihzza d ixf lla isnav 

usin avamus d ad zllon aynna gix la ti bïïun 

idda rrçq inu iga i imkkusa ad isw unna ur rix87 

ku (yu)wn ma g ittbëëao, illa lpsab idfaë aynna 

icmmt digi zzman avääar allig ur fkkirx ca 

a yankk igan tin uãïïa a tiddi nu lla ttcïin 

anna iqqiman digi idrus ur idd amm unna içäan 

icmml waraf88 hatin inaqã digi lomë ac nnix 

xas nga afras89 a ëëup inu d ad ikk nbäu tddid 

ipaëã d umadl anaflla90 tnna d idfaën aãïïa 

xas iãëwi91 i uvanim ad tbby digi lmut ifilan 

iäuë d vifi lvaci tdda nnfxa, gix nkk amuäin 

                                                           
83 ampfus = unna ipfan. 
84 amkkasu. 
85 ad as kksn taddart. 
86 awd ntta ira amur nns. 
87 awd ayt lahl inu nna ur pmilv ada sin amur nnsn g uynna nu. 
88 ifilan n uçïïa. 
89 afras = aynna iqqiman g uãïïa ur ta içäi, am yivil, nv ddaw as. 
90 afggag n waflla n uçïïa. 
91 tãëw avanim = tkks t g uãïïa afad ad tbby ifilan. 

ar ax smuttuyn ar ax ggarn g jaj uqmu ca waman92 

lla nspirrif93 han lmncaë idda g ivãan ikcm i 

ur sar ttannayx ddunit aylli g ittoããaë uäaë 

ca pëëix as94, ca a mur ufin ad i ivïïa95 wacal 

                                                           
92 awd aãïïa da t ttëuccnt twtmin adday irint ad t bbint am umuäin nna 

mi ggarn aman g imi adday yawä lmut. 
93 spirrf = spirr. da ispirri unna ittmtatn ar as ggarn mddn aman g 

imi s tmqqa. 
94 tpëëa lmut i winna iran unna immutn g tudrt nns, ma winna ur t irin, iojb 

asn lpal. 
95 ad i idl wakal, ad mmtv. 

tin uynna ax nn iqqnn 
1985 

 

 

 

zzurx c ad i tgim a ëbbi sg widda trid 

a nni nddu vurc ãfix96 ad ax ivudu lpal 

a nawä taddart nna g ur ax isiggi gma97 

a nawä taddart nna g ur nïããa d ismunn 

ibddl vifi lpal ar av issrgigi lxuf 

ëbbi illa qyydn vifi can i id lktab iãpan 

a wayd yannin lænnac nna g ax iga lxir 

a wayd yannin lænnac nna g ax iga loaë 

idd is ikka win lxir aflla n loib a nëap98 

ssutrx as i nnbi ad ax izzry ad i ifuk 

hatin ndda g uvfal, ur ssinx ma g nttrus 

ca ittçalla lfjr ar as ijjujid i lmut 

lla yaka tin ëbbi ikka d lpidj ipäu 

ca iga c a lvrã99, ar akan i wadjaën ca 

iga anu g ubrid i imswwaq nna d iddan 

unna iswan iëpm t, unnax idd ad isxuf100 

                                                           
96 bla awd yuwt lmoãiyt. 
97 lixra nna g ur yad da ttmyakkan mddn. 
98 mk ugrnt lpasanat lmoãiyat iëap bnadm sg jihnnama. 
99 unna iççan ka n isæla nna da yakan lvllt ar digsn snifion mddn. 

ar ittptal i ëëpil101, a nkkin ur igin ca 

hatin ndda g uvfal, ur ssinx ma g nttrus 

utat ëëay i lmut a unna ur yuziln102 ca 

lxwaä d bu tabr103, ammi tgrid afa g unwal104 

unna g ttsaoafn ddunit ad, ad ig apyuä 

ku asgåas ikcm t ufrruv, icudda lpal105 

unna isaln g zzman izzry ussan, ad ipäu 

vrat d i kulci vr ammas, msalat a gga lpal 

mc ur llin imoiwan i yiwn dad iwpil 

qqimat vr acal unna g illa ubrid106 iëäu t 

lla tämmom ad ax d iddu ca oad ad digi isal 

mc ac immut ca umttin gma ttsn dad ittru 

tasa nns da ttucwaä107, anbgi srsat d avrum 

unna ur yav uqrap108 ur ipar atay iswa t109 

onda mi unna mi ipëëa, ur t ittvwwad110 ufçaç 

fhmat awal inu nna nqqis, ur igi loaë 

gan imazivn am uxmmas lli g ioma111 

                                                                                                                                 
100 ur inni ad igåd i wass n lpisab. 
101 ar ijjujad ixf nns lixra. 
102 unna ur yuzzlin g tudrt nns. 
103 unna iwhan, igan apyuä. 
104 taddart ibnan s ivll. 
105 kud ittddu bnadm g ufrruv, kud vifs ttgadaynt lmoãiyat. 
106 unna g illa lpqq. 
107 da ttvus, da ttiqiq. 
108 aqrap n lmut n ca n ulahl. 
109 unna mi ur immut ca, ntta vas idda d ad isw, ittc, iddu. 
110 vwd. ur as izrry wutci. 

ica afud i tmara ar inssa g unçaë 

han anbdu yiwä, iga taffa ad t id ismun 

ar izuzzur umxib imndi allig iãfa 

wa bab ns ad iobë tirrct, izry i g wannrar112 

fhmat awal inu nna nqqis, ur igi loaë 

mur tlid ixf a yapëëaä113 bäu d uãnio 

a yamzwaru n ccqa114 isgir æn g uvcac115 

bu cci inna yac cat i lpsab pma ad ixwu116 

han amrwas n llyali walabdd ad ifru 

han axwmmas ur sar ittrbap ula gan ca 

fhmat awal inu nna nqqis, ur igi loaë 

ddan ixatarn gan lmcruo117 ayad iãpa 

ar i sslhun, ar vifi ïïããan allig i bäan118 

lxir idda srrpn talatt119 izri yi g wasskar 

ar nttcïïap i uärval120 allig issudda lpal 

waxxa nenna mrrtx ma s tyanni wad ioman 

                                                                                                                                 
111 ur icwi. ur iwit lpsab i wussan d iddan. 
112 bu imndi, da ittobaë aynna nns iddu izri axwmmas bla tivraä.g 

uävar. 
113 apëëaä ayd igan axwmmas. 
114 axwmmas ayd ikkatn tamara ard immvy imndi. 
115 bu imndi da ittasy imndi nna izddign yadj aærfa, nna ivwccan, i 

uxwmmas. 
116 ad ixwu, ad iddu uxwmmas ibrdan nns. 
117 asvnu. 
118 bäan as ixf, bäan t d wins, bäan t d ubrid. 
119 aynna isrrpn talat, hat idda izla. usin t waman. 
120 iga uärval yan ufgan nna ur irin ad ifhm n wiss tnurzd digs. 

tjëa nx tallidv n mm ufggag nna d iddan 

aha tqqim ar ïïããa, aha tlhu g wutci 

tufa tpyuät mëpba, aha ur yad da ttsal 

tnna icwan ar tqqar sg bëëa da ttsal 

ur tt ihmma ca imcli, han afggag idda121 

iga s tt ujjummo mc as toqql122 tad ixwan123 

unna isnivisn124 ur sar ittamn dad ipäu 

unna c innan dfo ïïumubil a c id i snix 

xas ad ig amaëc ic ac aggu a c id iomu 

ur ittëpam awd lwalidin nc ad ifru125 

unna igan argaz avääar idd ad imnu?126 

ucix cwi d ëëpmt ussan a nna da ttsalx127 

toayd tagut da ttasy, da ittsadda lpal 

williv nna da ittggan lbaïl dad iwpil 

tjëa wn tin ugru yusi t unjdi g waïïaã128 

inna s “aman a g nlla, aman ayad ur npar”129 

                                                           
121 tga lqqist tin snat twtmin, rant afggag n tadjaët nnsnt. tamzwarut 

tdda d ur tsal g ufggag iddv tufa utci, tlhu digs. tiss snat, 
tsqsa g ufggag tasi t tzri utci, tg tmzwarut tapyuät iddv 
tzzwar tadist nns. 

122 tufa tajmmaot tettu lhmm nns. a wissn is d ad as tg ta ixf? 
123 txwa iddv ur tuwiy afggag. toayd bla ka. 
124 snivs = xmmem. 
125 da ak ittettr ka iws, adday iqäu lhmm nns, iddu izri k bla awd 

ëëpmt n imvarn. 
126 mnu = ïïmnu. 
127 tavul cwi luqt da ttiçil tiyira ddv. 
128 aïïaã = aga n wanu. 
129 ur ipar ugru g waman, ur asn igåid. 

grin tn id i lmqwrac idda ããhä iggafy as 

inna c ““lma laxwr”130 aya äunnax icudda lpal”131 

iwa ibäa d umda yiwä nn aynna g ittvus 

                                                           
130 sg taoëabt « aman yaän ». 
131 yanny unjdi is ur ikkul ugru g waman ãmmiänin, inkr igr t g winna 

pmanin. 



38 
 



39 
 

tin luqt nna ibddln 

1998 

 

 

 

zzurx c a yapnin a ëbbi cgg a g nttoyyan lxir 

ur da ssuturx i ca urgaz ula gix nkk aämmao 

ëbbi ëbbi a vr nnurzx rrbp, ad d ikkn afus nnun 

tukki nsn ur ittxë¨ëam132 ad indm ad ac yini rar it 

vr asn tifawt, vr as g yiä, lbab ns ur sar qqinn 

unna iqqiman g lbab ns ur igåid i ur sar ixmmim 

nkkin qqimix g lbab ns, ampsad inu ur i isxuf 

mvar illa bu lommaët yumç digi ur ax inqqa133 

illa unna da ittrçaqn max idd ad imcawaë d ca 

ur as nssin ajmil i unna d izizziln vuri s loaë 

bnadm nna mi tcid a ëbbi ããbë, ad ittvlla wissin134 

waxxa nenna s uqmu, ul, lla iqqabl t ëbbi yanni t135 

unna s igan i tpëëatt lvcc idd ad iämmo ca n lxir 

afus mc ur iodil icvlan136 ddad d ismun isnnann137 

baçç nc! a yiwn ittawin awal138 ad isnav ayt mas 

                                                           
132 xrrm = vär, åëiz. 
133 waxxa lliv g nnican i bu jjwija, ur inni ad i issiv. 
134 da ittvlla bnadm yaän. 
135 aynna ur nniv s wul inu, illa ëbbi yukz t. 
136 lhmm, tawuri. 
137 unna ur iççin ka, ad ivlla isnnann. 

ar ibïïu taymat iga as loada139 ica tt i loma140 

drusn winna ittasin ifili ad ismun aflluy141 

ku asgåas ikcm d ucrrig allig ax orran ivir142 

aman llah a lmãlapa ar tt id iäfaë uxããur143 

tbddld a luqt, unna s igan lpsab ur sar iïïããa 

hac aärval ivra s i unna issuddan lla s isnoat 

itturs bu walln idda ubrid nna d idfaë intl as 

ar ittddu bu uokæaz iqqim bnidas unna iãpan 

tbddld a luqt, unna s igan lpsab ur sar iïïããa 

toayd tariyt a yasrdun nnig ac mani iyis 

idda ulgamu n lprir ad t rkkbn i bu ããëima tomam 

idd ad iviyn i ããëbt is illa wafud iãpan am lpuë144 

tiwim amuttl a irkkabn dad ittl ëëay nnun145 

tbddld a luqt, unna s igan lpsab ur sar iïïããa 

lla ttawvd a tixsi jaj n wuccan, ad di tãëap aolluc146 

a yuccn ma c ikksn laç allig tvudid vr s icrwan? 

                                                                                                                                 
138 unna iããiwiän awal n ka i ka. 
139 ïïbiot. 
140 idda g ubrid n tillas. 
141 drusn winna iran lxir ar smsasan mddn grasn am yuwn nna ignnun acëwiä 

ibbin. 
142 ku tikklt toawd d yat tmukrist ard yav ka bnadm. 
143 akæ matta dinna g llan mddn nna ittnadan tizi i tvawsiwin nnsn, da digs 

ttilin tmukrisin d umrjijju. 
144 iysan ayd igan lpuë, nitni ayd ivin i umëabo adday tili tfrawt. 
145 winna ittggan tariyt i usrdun adjn ayis ayd inna umuttl ad yav. 
146 allig tvy tixsi ad tawv ammas n wuccan, hatin tvy ad tarw vursn 

tãëap awd arraw nns. 

iddis iga ïïalb iqqabl timzgida ur iri lppëam? 

lla smnalax lmoani, ëëami147 (i)dd ad issn aynna s nnix? 

tbddld a luqt, unna s igan lpsab ur sar iïïããa 

hac avräa lla ttlahan iqqim bnidas mucc iëããa 

idd is tgam amãalap, idd is æn id illwa ca n lxir?148 

yavul ccajio lla t ittsyyar unna g ur tlli nnfxa149 

tbddld a luqt, unna s igan lpsab ur sar iïïããa 

idda ccifur ixwa ïïumubil, iddu d upyuä ad tt prin 

a winn nna nnuynin abujadiy dad ixlu amata150 

lajnyuë ur t igi ar ittrgigi ur issin i ca 

mc iss iga lakãiäa tavul nnig awn a imswaq 

tbddld a luqt, unna s igan lpsab ur sar iïïããa 

a ïïië151 ikka c id lhna, afullus ad iffv ur icwwic 

tnna c tfullust “immut lxuf nnigi ur annayx ca”152 

zzman ku yass han acicaw idda g wins lla talla 

dvi unna di tslala153 iqqim dad ittoic i lxla 

lbaz is immut mad is llan g taddart ns ur iffiv? 

tbddld a luqt, unna s igan lpsab ur sar iïïããa 

oããrx ifivr ur i iwit ur i gin ca sllkn i154 

                                                           
147 angmar. 
148 is yavul iga ëbbi ëëpmt g wulawn nnun ? 
149 unna g ur illi wul, unna ur igin argaz. 
150 mk nin mddn vur yan ccifuë nna ur imoinn, qnn ad tn ixlu kull. 
151 ïïië iga t lbaz, nv tamdda nna iwalfn ad ittc ijäaä nv ifullusn 

adday t yaf. 
152 ur yad tgåid tfullust i mayd as ittasin icicawn nns. 
153 unna turw. 

ur iprric ur yuçiä ad i qqsn idd is t iããaäf155 ca 

äunnax kksn as wuxsan i umxib allig i iäao iëããa 

unna ittcan rrcut ur iqqimi dad iwoir156, iãmmiä157 

twalf tavaät ca n usklu tsxub ac t a yamksa 

mvar tgid afrag i ubpir lla d ittxuttul aliä158 

unna c igan a lonzi is iämo ad isxitir lvruã159 

mc ittuäaëëa lmskin ic asn tadawt ns i ëbbi 

lplib160 n tassaot ad ixãr, ur ivudi ur av ittnfao 

tccard t a yamsav, ikcm asarag161, isswa t i lvcim162 

uma cgg a bu tfunast tiwid t id i ur ac ittuãum163 

iga lplal avrib ioffa t unna g ur yufi liman 

idda lpëam ikkr as ucnoiy164 illa g wansa axatar 

                                                                                                                                 
154 ur yad da ittqqs ifivr ar irgål sg bnadm. 
155 ijëa as ka. 
156 unna yavuln iäao, hat is ijjäa ka allig igåd xf ixf nns. 
157 ixsi, ur yad digs assas n tizwiri. 
158 adday walfnt wulli ka n ulmu, da vurs ttoayadnt abda. 
159 tuga. 
160 ur yad iqqimi nnfo g uæfay, da t ttccarn mddn d waman. 
161 abrid. 
162 da ittccar ka aæfay d waman inkr ar t izznza i winna ur içëin ka. 
163 svan mddn aæfay nna mi ur ssinn mayd digs illan, zrin win bu tfunast 

nna igan u tmazirt nnsn. 
164 addur. 

tin ljafaf 
1992 

 

 

 

ula may mi naka tivwräin xas lvani ad digi ipnna 

mc illa lqnä g wul inu, c i ddwa sg digun a bab n lmoïa165 

iga i lpal ad as ttrx, a c sirsx a yagrri dat ëbbi 

han akrus166 mc i pnnän, ad silun ur nttili g unyama 

xs avul vurs yavul d vurc, ur igi ampsad a c offan 

ullah a mr as näao, a ¨rrçq, ur sar nttini oad ad xssan 

llig ur yad nçil, iwa hat ad av ikkat s uynna da ntãëëaf167 

unna salx iqrra I, inna c nkk a g illa ubrid ar xääux 

iwa ma sg anx d ittkk lxir? ma sg anx d ittaly labas 

vurrun? 

ullah a mc ur ntub, ur nttanny ass ivudan ad d aggin vurun 

unna salx iqrra I, inna c nkk d wadjaën lla da nttmwat 

itca i lpdd168, tcix asn t ur yad iqqimi ããbë ad 

ittpaäaë 

rtix as tibxxanin, ntta rtan i axub, icudda ufrruv169 

liman idrus, ddunit tdda xf ufrruv, aynna da ttraoax 

                                                           
165 unna yakan, ëbbi. 
166 akrus = tamærist = acarif. 
167 aynna da nttgga. 
168 myattcan lpudud n igran d imizar nnsn. 
169 lpdd n ufrruv ayd iga adday da ttmmrgamn mddn grasn s uynna. 



44 
 

onda yuk mi tãpa nniyt ns, ur da ittafa unna d ittvima170 

unna salx iqrra I, inna c nkk nga (a)s lvaraä i lqroa171 

swix ccëab, qqimix vr ayt lmoãiyat allig ur noqqil 

udjix ifrax s laç, aynna xdmx kkix iss lbab n lfalas172 

mc ax iëça ëbbi sg lfoayl inu, ha yi tmyagar vifi173 

unna salx iqrra I, inna c han lwaäif allig ax ti can 

bdux ar d nckcam rrcwa, ur i tsoniqmt a tidda174 ipllan 

lppëam ar ti cttcax i ixf inu, ur ngi ca n lpsab i iãmäal 

han amuttl n lmsakin isul äaëi dad d iffv digi s tirut175 

ama a nxlls da ama dann nna g ur iqqim lbab i trula 

williv nna nttca lla ttkkan dati, lla i ssrgigin s lxuf 

unna salx iqrra I, inna nx ufllap ur ngi bu loamal176 

sgudix d imndi ur nkkis tin ëbbi177 ha lpsab ns vifi 

ikka ax d lmskin azilal, nçço t ur as ngi g ucwari178 

cciïan oaääën i d i locuë, ommdx179 aynna inna bu lquran 

dvi, da s ttettrx ad ax ic ançaë, idda yusy zzigi ola-

xir180 

                                                           
170 unna mi tãpa nniyt ur da ittafa imddukkal. 
171 iga lvaraä i lqroa = ig as s lxaär ar tt issa ku yass. 
172 ivy ad ig lbab n lkantina nna g ssan mddn ccëab nv lbab n yan ubrid 

ur iplin. 
173 mk idda ad i ipasb ëbbi, ur tfri tinu. 
174 tivraä n lplal. 
175 amuttl axatar ayd innan ad yav unna ittcan win lmsakin. 
176 ur giv unna ittggan lxir g tudrt. 
177 ur da ttkksv locuë xf lmal inu. 
178 ur as nfki ssadaqa. 
179 ur kkulv g uynna inna ëbbi. 

ljafaf n usgåas ad, ad as oqqlx ar anx di bbin wussan181 

lbal182 ur da t ttafam, idda upbub ur illi, lvrubiyt aya183 

onda bu lmal, lla s ittmtat g usqqif184 ibdo185 ad ittxmmam 

isul uvrum ad t id njbë afx awrr illa vr jaj n tpuna 

alim ayd ur ttafam, ad immt ukssab a ëbbi dat wulli186 

ëbbi yanny lmnæë iodda, içyyë vifun allig ur tplim 

lmnazil nna g nnix ad tëwu värn, iddu d ucrqi g llyali187 

tafuyt tudr vifi tãvr igran, a bu ããayë188 ma g iffv 

ëëay 

gran ifsan g wacal, gran langri189 han imudal mlluln 

gådx i tixt ad tawy bu lffwarm190, ur iqqimi mani g 

nttxyyar 

uma argaz igan lmskin owwln ad iãbë iga s tt lpal191 

ëbbi yanny lmnæë iodda, içyyë vifun allig ur tplim 

lbaëabul192 iga (a)x mcëäul, yiw id awal n widda oãanin 

                                                                                                                                 
180 ur yad iri awd ëbbi ad av ifk ka sg vurs, allig ur t näao. 
181 ard nmmt. 
182 ivll d walim nna da tskur lmakina n umår ard ig iæmsan ixatarn. 
183 lojb aya. 
184 afrag nna ittgga bu lmal afad ad ismun ulli nns ssnfint digs. 
185 ibda da ittxmmam. 
186 ad immt ukssab s tixt qbl ad mmtnt wulli nns s laç. 
187 ar ttgannan mddn ançaë g luqt nns, iddu d ucrqi g uävar nns. 
188 unna ittãaëafn. 
189 awal n tfëanãiãt aya. am lpml, am lvwbar. 
190 awal n tfëanãiãt aya. lfirmat. 
191 aynnav ayd vifs yarun. 
192 awal n tfëanãiãt aya. imzgi = askkin nna d ittlaqqaän isaysn n 

ttilifizyun. 

xs ad ibdu g ttãawë d lfilm ibdo ar iïïããa lmapal 

inna yasn a arraw inu hawn ttfëujiyt ivudan nufa tt 

lpya yafraw, ccarn avwjdim, han cciïan idda d ar ïïããan 

ëbbi yanny lmnæë iodda, içyyë vifun allig ur tplim 

loulama n ddin amata193 xs ipllaln ayd da di ttfããaln 

waxxa yusy lmãpaf iftl i lpadit, ad tinid iga lmoqul 

xs ad izzry jjmoa, tafd t inn da ittaru lpruz ar ttspparn 

ssabab am wa a g ax iãvr ivbula, mac aynna anx issav 

ëbbi yanny lmnæë iodda, içyyë vifun allig ur tplim 

a yasif tncëd, iwa mani ïïmum194 n waman lli da ittddun 

han anu inaqs vurrun a bu lmutur ur ac tvudi lpala 

lxuärt nna g ittawy lmlayn, iwa mupal idd ad iämo ca 

gådx as i irifi ad ax yawä, a ëbbi cafo digi vrix ac 

iwa g wudm n lbhaym d wudm n ccyyab195 a ëbbi g anx lxir 

iwa g wudm n ããbyan ur issinn ca, wi a mi rix ad digi 

tpnnad 

iqqur uxlidj g oari, tqqur tuga tcix aoggadiy lmët a 

iwa loaë ad tavulm s abrid uma niwä tizi n lxaïar 

 

                                                           
193 tarbiot, llan digsn winna ixxan. 
194 tilvwmin n waman d umhaqqay nsn. 
195 mddn nna iwssirn. 

tin unna ittqqnn aqmu nns 

1990 

 

 

 

a ci zzurx a ëbbi, a unna ipkkmn, illa g lvib ur t annix 

ur issin yuk lmapal ns, ur da c ittmcawaë pma (a)d as 

tinid 

illa yudja g lkutub cëaä n iskkinn, uoën i bu lquran 

ëëup illa nn g wiss sin196, g tdist ur nçëi mayd da d 

ittlalan 

idd tarbat mad idd loil, max is illa uäbib ac t innan 

sbpan unna iqddan s lamë ns, vrix ac ad digi tpnnad 

illa yudja g lkutub cëaä n iskkinn uoën i bu lquran 

ma c innan is ac issdris g lomë is ac ggudin wussan? 

ma c innan xs ad tsnndd ibby nnfs ifat197 lmijal tddud? 

ma c innan a ci tamç lakãiäa tawi c g jaj n lfusi ? 

ëëup inu a ëbbi aynna s ttffvn ur i illi ddaw n ufus198 

illa yudja g lkutub cëaä n iskkinn uoën i bu lquran 

han ançaë ma c innan ad yili g wayur ad, idd ar wiss sin? 

mad ad d yawy iä, idd s wass? tolmd iss a unna da t yakan 

lxazayn nnun, mur tgid tisura s ampsad inu iqqn i it 
                                                           

196 wiss sin, iga t uslmya nna illan g tdist n mays. 
197 izry. 
198 ur baäv i ëëup ad tt sbddv ula ad tt pyuv. 

waxxa t pawlx ad as inix fubë199 vifi, ur digi ttëaoan 

ullah a mr nxmmim, ur nwwit ca n lpsab i rrçq ad i ixssa 

sgåis anx ixlq ur i iäoiy g uynna qqawln ad ax ti cin 

vas gix apyuä lla ämmox g lobd ad as ttrx ad i iksu200 

ad avulx ad gx urawn vurc a ëbbi, tufd ma ggan lmxluq 

mr tannaym ioffa yi wul inu lprfa, ya mur idd is nufa 

iwa ca n lbab nna sg ttkkax sirsx awal zzigi bäux iss 

ur ufix mayd gix i ifrax ad ãëëfx awi tmyagar vifi 

mc avulx ar lbala201 nqqabl abnnay ur qaddax s uya 

uma ca n lwaäif ur i ictab g rrçq, ur sar nlli g ayt 

ëëay202 

mr tannaym ioffa yi wul inu lprfa ya mur idd is nufa203 

ran imfëëjn a tn ttckarx noyyb allu ca ad i ilamma204 

ëaoat tawada vr brraj mc idda g imndi da ttpawaln205 

ur ittawv i upbub, mc idda awd uãyyaä ur tn id ittxuttul 

aynna g illa wawal ibod as, gat cgg a yanccad imcinna 

ikka lintixab unna igan ca bar is as iqadda yiviy as 

ukan ar t ittoyab unccad, xas ur umiçn ca da ar sawaln206 

tjëa anx tin lmital n wuccn ar ssaran iddu d afn utci 

                                                           
199 fk i ka bla tivraä. 
200 ad i istr, ad i ivms. 
201 taglut. yan g imassn n ubnnaw. 
202 ayt tnbaät. 
203 tazzult n unccad. 
204 altu ad i ini max allig da ttckaëd ca ar ttoyabd ca. 
205 brraj ur da ittoããaë aynna vf ittddu ad t iëëç. 
206 da ikkat unccad s wawal unna ur as yakan ka. 

illa yugl asn ca aolluc g usklu, kkan nnig as ollan 

ar ittaçä ur nn iwiän s aksum, inna c “axmmuj a ur içil” 

iwa tfat i tgallit207, ur sar ckirx awd yuk, in as ad anx 

vrin 

iwa tfat i tgallit ur sar oyibx awd yuk, in as ad i 

ioffa208 

ad gx ccrif n kulci, unna x yufan ar ax ssudumn afus 

mc rix ad oicx g uya qqnx aqmu nu, han lozz ad i iãapa209 

                                                           
207 ggulliv yad.  
208 iggulla unccad ur sar ikkat awd yan s wawal, la unna ira, la unna ur 

iri. 
209 unna ittqqnn imi nns, da t ttirin mddn. 

tin impsadn 

1990 

 

 

 

a ci zzurx a ëbbi c i nnãë amm yan lmital nc a bu lqrïaã210 

mc ikka lupc bnidi mc ids umçv211 ur inni ad anx iëap 

mvar ibod, xs a c nzqq a lqrã ad ti tav s ladn n ëbbi 

mcta ayd ax iran axããur macan ur as illi ddaw n ufus212 

mc av iksa unpin213, ur illi vr ampsad inu ma g i ittcmmat 

in as i lobd ad ac ivz tasraft214, ran ad ac adrn mona 

ad t issurf lmëäi ad iëap waxxa di gan nnig asn aäaë215 

mcta ayd ax iran axããur macan ur as illi ddaw n ufus! 

mr d avulv i uodaw inu s aqmu ad ax ifçç, ad ax fääan 

adday ur da c ittannay g ssuq vr dd ikka ca ubrid ur c 

ufin 

ad irar vifnx acal mvar da nsvuyyu, amxib irta I tt216 

mcta ayd ax iran axããur macan ur as illi ddaw n ufus! 

                                                           
210 angmar. 
211 mk i illa g nnican ur inni ad i iëap adday t utv s taddwat. 
212 ur as ibaä. 
213 ëbbi. 
214 aävar nna g xzznn imazivn imndi ddaw wakal. akud nnav, ur ta llin 

ixnciyn wala ipuna n lxzin. 
215 unna ipäa ëbbi ur sar as ijëi mayd ixxan. 
216 ira i tt. 

amata217 ivalä, gan ampsad n ayt mas; aynna a g nttxmmam 

mc i illa rrçq ddawac, amur218 c, ad ur i tak, adj ad i inv 

laç 

mc vurrun tisura n lomë inu, awi t ad ikk nnig i islli 

iwa tkkid a zzman lli g iozz urgaz, mc illa upbub ad t 

nbäu 

mc ijjujd imnsi ur t ittarm ard d ipaäë wadjaë vurrun 

dvi g illa lhna annix apyuä iga d aoggadiy xf ivir 

avuln ayt nnfxa lla ssnfuyn219 iddv yura s jjib ur t ili 

iwa tkka ssayba ur digs ittähaë xas ccajio iga 

buotata220 

ad ipaëb i lodu lla iãëap tigmmi a ur tt id ikcm ca 

tnnav ayd ixssan221 a nkkint immzgaln ids allig ax tettum 

tbäa, digs imddulla d iãaïïn issn wissin aynna da 

ttwatan222 

dvi bayn a unna mi tïïãa, ad thudrd a war afud amç acal223 

walli ur ittuyassnn, ixatr, imddukkal ns a g ittmcca 

hac uãkay lla ttllvn uccn ur iqqimi oad ad issn innav 

tsmsasa lpurryya tigusin d iomdan, ur nmsagar walu 

                                                           
217 a yaydd. da t nttini i uynna ioddan. 
218 amur nc 
219 da ttffrn ixfawn nsn. 
220 izm. 
221 da isawal vf ssiba. 
222 ku ka g luqt n ssiba issn mayd swan iqrin nns. 
223 unna mi tca luqt dvi, waxxa ur igi argaz, illa ibay, uma irgzn nna mi 

ur tci luqt umçn acal. 

unna mi isul ëëup ivzzif da d nçun aynna g ittfqqao 

ha yac mucc irra t uvräa da täuën bnid as s lfuë 

ami issn imodal224 msfhamn ur iqqimi lpsab imcilli 

in as a c zllon a imndi ur as isawal ami gan taäa 

unna mi isul ëëup ivzzif da d nçun aynna g ittfqqao 

gådv i izm ad iddu s azgr ad t pawln ad is myaggan tasa 

ad iqqim vursn ad d iffv tanviwin225 ad ign jaj n twala 

tafunast ad tavul ad tzzuvr avlyas ar bnid n txamin 

unna mi isul ëëup ivzzif da d nçun aynna g ittfqqao 

afullus dilliv mc ur kcimn azgåar idon ad ittc lmäa 

yavul lbaz iccar ids utci akæ allig ittu zzavt lli 

sgåis ur da ikkat ickcawn, ssnx is is myaggan lxawa 

unna mi isul ëëup ivzzif da d nçun aynna g ittfqqao 

ad issinf usrdun azgzaw226 oaydn ad as ttugnt trica227 

yavul lpuëë vr aman, ioayd s azddam ad ibabb acwariy 

hac abarda ictab ac a bu nnwaqã yavul nnig ac lplas 

han amuttl ad d iddu s irkkabn228, ssnn iyis aynna da 

ttwatanb  

                                                           
224 moodaln grasn, msasan. 
225 tanva, tg ayan udvar g mcbbarn isækla g oari gin amalu. 
226 ayis 
227 tariyt. ad tttug tariyt i usrdun g udvar n uyis. 
228 imnayn. 

tin unna da ittettan middn 

1988 

 

 

 

nzzur c a ëbbi gat i lxir zzik 

bnadm ur ivudin lla nx ittsyyaf 

ur sar lix afud a yayt ujmmuo 

a yismunn ixub i xas s ipqqirn 

awal gan ami d nusy isskni229 

taffa tbod zzigi mami t akax230 

yudr i pngi, da yanx issnwa231 

a tanbaät nna gix ur i tffiv 

a yay krzx digun a llva npäu c 

nga cm a tayuga232 nna nx ivrran 

ããif lla nttaggum233 i ur i inniä234 

ar ämmox ad d nssisy isnnann235 

                                                           
229 yat tzgawt taxatart nna içäan s ikcciän n ulili d iguta. da tt 

ittbabba urgaz yasy digs tadlwin n imndi. 
230 adday iorq ubrid ingr yigr d wannrar, da ittasy urgaz amzwaru 

isskni ar amnaãf n ubrid yasi t vifs wissin ard t inn isgulu. mc 
t yusy vas yuwn urgaz, da vifs ittiwoië lpal. 

231 da ittadr yisskni vf pngi n unna t yussin ar t inqqa. 
232 iga urgaz tayuga ntta d llva. 
233 aggum = nnurz = ämo. 
234 ur d usiyv walu. 

illa uvalä digi ca ur nfkkië 

a mma nu a nkk igan am tin ïïië 

yurw g uxlidj236 vr ixf ur ifaq237 

adday t ibby ca gin ac tt a lvcim 

idda locc n ca ad ittutty i ifrax 

illa uvalä digi ca ur nfkkië 

a mma nu nkk igan am ti ulmu 

llig tnhm tuga, yarw apclaf 

mayyu iqrrb t id lla nx issmlil 

ioayd ugdji238 ufix t isllaw 

illa uvalä digi ca ur nfkkië 

a mma nu nkk igan am tin uvu 

nsalw i lplib ur anx ixssa 

lxrif kkin i tizi ca ur i infio 

ioayd i d ubazin ar ti ttettax 

illa uvalä digi ca ur nfkkië 

a mma nu nkk igan am upuli 

illa yilis nnig as ar t iããrva 

bu tuzlin idda d allig t iorra 

yavul da ttrgigin ikcm t ufus 

a imfëëjn ad nca wn lmona 

                                                                                                                                 
235 allig ur illi imndi, hat ur ufiv ad d asiv vas isnnann. 
236 axlidj iga da vas yan usklu. 
237 iga nn locc aflla n oari. 
238 aldjig. 

imcidv n urgaz ur ictiy lmut 

yan intirdi dat n lmapalat 

adday di tddu239 yac iqäa lmoac 

paëã tt a bu wanly ixwan 

imcidv n urgaz ur ictiy lmut 

illa ign vr jaj isirs aossas 

ëçan yan lujab240 mvar ti tufid241 

inna c illa ign ad ur anx ickcam 

cciïan yumç t(a) da vifs iïïããa242 

imcidv n urgaz ur ictiy lmut 

ur da ittiri ad isllm ar ittuff 

iobbë ur issuddi ca n lmusakin 

adday tmmtd idd a c idfuë lmal 

a bu lkibr d ad ac imrat lpal 

imcidv n urgaz ur ictiy lmut 

lantiris243 a g ar ismun lflus 

mc as tettrd ca da vifc ittstil244 

yaru lkuntëada vifc isnya tt245 

idd anslm ayad a yayt loqul 

                                                           
239 lmut. 
240 tlla tujd vurs tsoäët abda am « ur lliv tassaot a » nv « illa vuri 

ca n lijtimao » nv ca yaän. 
241 mqqar illa g taddart ns, da yaka tasoäët i unjdi nna digs isqsan. 
242 cciïan ayd da as iqqarn tisoäaë. 
243 awal a win tfëanãiãt. ig tt lfäl nna d ittrara unna iëäln ca i ca. 
244 da ac ittettr lfäl nna mi ur tviyd. 
245 ur iqqimi wawal gr irgzn dvi unna iëäln ca da vifs ittsnya. 

lla s tt nttpmad mc ur lix lmal246 

inaqã i lpsab ur anx idffuë247 

a war ca vas ad iççall vr ëbbi 

a war ca vas ad açumn, ad t iäao 

inna t yad nnabi i lmusakin 

unnax ca ur t id issagl umrwas248 

ãmpat i a bu laãl249 axatar 

mc ci nhix, a c id i rarx ad tpäud 

imatl unccad a ayt loqul 

am tin lmuhndiz mc ac yuwi ca250 

mc ikka ubrid ammas n sskæan 

ad ibäu agadir, ur c ittqqil251 

                                                           
246 da ttpmadv ëbbi llig ur vuri lmal. 
247 ula ma xf i ipasb ëbbi. 
248 ur as issagl umrwas ma vf ittupasab. 
249 lflus tixatarin d lmal. 
250 unna ipäan lbni. 
251 ad isttutty lmuhndiz agadir bla ccwaë n unna t ibnan. 

tin winna ittacrn awal 

1992 

 

 

 

nzzur c a ëbbi tsllkt i s abrid am ucabaë, ad ur tunulm 

digi 

mc rdlx iä a iqqim ax wagåa g umazir 

ran imfëëjn awal nna çiln cgg a vr naggum252 ad ti ttmllapt 

cigan 

adda ur ax ivudi g imi gin digi moyuba 

adda ur a nqnnit253 islli am lmtul n ugadir ar as sikkix 

lmizan 

ad as nadj loiwaë254 ad ittutty lpiï nna giv 

kuyuwn ihzza d alln digi ëçmn i d lbiban255, awi inaqã lpal 

zzigi 

a bu llva ur da ttasid afud, yura (a)wn wadif 

idda lpal dvi lla ttcïinn a luqt256 ur tvudid, icbbr 

digi wawal am lmtul n ïïaba257 

                                                           
252 cgg ayd nttëaja, ayd nggunna. 
253 mk ur smsasav issli n lbni qqnn ad inqqr. 
254 loiwaë = loib = afrruv. 
255 llan digi ixwba, llan digi loyub. 
256 kud ttddu luqt ttxxu. 
257 ur nniv ad bäuv d wawal am unna g tlla ïïbiot n tbava. 

mc ur nusi lguza258 ukan da ar allx lla i tnqqa targagit 

awi ur i invi xas unna x ittoääamn cigan, awi lla ttwxxarn 

zzigi 

yan ixf inu lla i ittini xas grat dduzan, yan ixf inu lla i 

ittini xs adji t bnidac 

awi ixwwä vuri lmzaj ur nufi a tnna gix 

imatl unccad am unna da izznzan tili tpanut tvuda 

mimc nttgga i willi da ittãaëafn zzigi 

idd a æn ççov a lklyan inu vr ibujadiyn 

a namç aoqid259 in as ad ur ttrbapx digun 

mas da yallax a winna anx iäuën bnidi 

awi tbddl vuri ããnoa yad hatin ixub i 

mvar da rççax awal ar as sikix lmizan 

adday di nddu s imãmaën ixãr ca mc ti gix 

a wayd issnn a mur illi ca n lpqq ad ti nadav 

ad ac qyydx260 a yukk nna da ittcjjaln bnidi 

a yay c sspfix a nnäë261 inu s wawal ivudan 

iqqim d dati iddis nga acrik i urgaz a 

gix tin lodir262 fäpn i ayt lmal g wadaw263 

                                                           
258 taxriät nna g tlla tbava. 
259 qqim g uoqqid nnk = qqim g ïïbiot nnk, g uynna g tllid, g uynna twalfd. 
260 ad vifc qyydv ddout. 
261 tawngimt, loql. 
262 adday iri bnadm ad issmvy tuga g yigr nns, da t ittoddar i 

lbhaym nns. oddr akal = g as afrag afad ad d ismmvy tuga. 
263 da vllin ayt wulli s igr nna oddrv. 

mvar da nsvuyyu aliä ur tt iwiyn digi 

mvar da nkkat s umëoad264 ur tt uwiyn digi 

a bu lmusjjala iwa ddu ttbëëao g tuga 

ad ac ãampx a yukk illan g ããpaëi xs avurrb as ax 

ipubba 

ad ac ãampx a yukk illan g lxarij xs avurrb as ax ipubba 

unna x yusin allu vr taddart is ax ipubba 

hac imxibn winna zznzanin g ssuq bnidax 

ig as tawryit i wawal innu ur i issuddi 

ku yass ttsllax i lqqisat, da i smxazzan265 

idd ad tn amçx am uxwwan ur nufi lqadar 

yufa lbio ur igåid, in as ad t nwwt s uoggadiy266 

a lacyax n wawal mr illi ttfaq267 a nmnada 

illa loaml datax mc ur i ifuka lajudan 

adday nmsduou bar ad iähë ca n usaddi 

uma lmëä axatar ayad, ur tämiom tujit 

                                                           
264 amoraä. 
265 smxazzan awal inu g laswaq = zllon t g laswaq allig akæ t çëan mddn. 
266 waxxa as tdfod amoraä ur ikkul, iddv yufa lbio. 
267 tamsasit. 

tin ããapt 

1998 

 

 

 

adda da ttinid ad thzzad taçäd afus tëçid sg iojjuma 

adda inaqã dikk içëi iqäa c uëaoa n lbod ur da 

ttudawad 

adda da iggan ixlu vas tindriwin 

iwa ur ac iqqimi xs ççall tif̈jëiyin 

grix tiï amata268 ur issin mayd yarun 

dduyt a unna tt iäfaën ad zlin ddin ad gin apyuä dima 

lmudd269 vir llaëub nufa t s imzwura270 

iwa ççoat tt uma ca uëboiy ur ac d yuliy271 

ad iofu ëbbi vifx uma tnps ddunit 

a mur nmsrta272 lipsan a ng imddukkal 

ad iffv ccëë g wulawn imun yukk d wissin 

a mur da ttmtafaqm illa lxir ddima 

llix da c snivisx a yukk mi ur d usix 

                                                           
268 yits. 
269 lmudd = 4 n iëboiyn. 
270 ddunit ur tgi vas 3 irboiyn. bnadm iowwl ad ioic 4 n iëboiyn, 

maca ur t yufi. 
271 ixssa ad iffv bnadm ddunit acku ur sar inni ad tt ikmml. 
272 rtu = iri. msrtan lxir = ku yan ira lxir i wayä. 

iwa mr as illi ëëup g ifassn inzv i iman 

adday da ttnyuddux dat uodaw ddima 

ad as taly tagut xf walln273 ic¨¨ëhi yi 

a yayd da ishirriyn xs uxsan274 d wissin275 

a yayd di nmãaëaf yavul d amddallu 

idda ïïoam ur isufr i ca gr imddukkal 

a nniyt inu hatin cmm ayd i izzuvurn 

a yanli nu hatin dad i tgrd g wanu 

äfaëv ïïabioa nu adda ur i ttgga ca276 

anna äfarx waxxa xãrn, ur nttmzaray277 

zrix xaã açalim nna izron, lla ti smuttuyn ayd d ufiv 

uma bnadm hatin taïïãa ur ittudawan278 

ur anx ismfagam279 ëbbi ula iga i d war ixf ur ibunan 

unna iran ad isiwl snilx as lxir ard idjiwn ipid i yi 

mc ax fatn wussan ttëpamnin g wacal280 

is iswa unna da ttfççan mddn d unna ttckaën ur sar igi yukk 

unna iran ad ixitr ad ittãbaë ddima 

hatin qrrbx ad i inol urgaz inix asn amur c nffv datas 

a zzavt i ur da c ittfuku mc ipdda wass 

                                                           
273 ur yad t issuddi. 
274 iga ami da iïïããa ntta vas da isnoat uxsan. 
275 argaz yaän, unna ur ipmil. 
276 gådv ad i ijëu ka s nniyt inu. 
277 aynna iran ijëu as, ur inni ad ibäu d ïïbiot nns. 
278 da ittunqqal uçalim maca bnadm ur as igi ad ittmuttuy. 
279 ur ax ibääu ëbbi loql, ad iqqim ad ig yuwn. 
280 mk d yuwy ëbbi lmut. 

unna ixmmemn i lixra ad gin lpsab i loib abda n ddunit 

adday tafd ca n urbio amxwwä datac 

kk as tisgåin in as ad vurc di ddun 

bnaqs n tjmmao ittsbbabn i lodawat 

unna iran ad ijjummo ig aæmam xf imi ns ur ittzhaq g wawal 

idda lqnä lli da ttyakkasn imzwura 

adday di tddud s argaz ifëp ar ac ittoawad mayd yarun 

uma dvi idda ããiäq ivab g uvjdim amçat asn i ulgamu 

ad ur ttamn waxxa wn iïïããa bnadm datac 

tin unna imççiyn 

2002 

 

 

 

nzzur c a ëbbi owwlx ad i toawnd assa 

ad i immarv wawal nna da da nttini sg digi 

kks as tamssi a unna d ifääln ussan 

nwalf lozz amur nc ad ur ti ãxãarat 

adj udm inu s unna s illa dat n ayt wammas 

nzzur c a ëbbi owwlx ad i toawnd assa 

am umnay mc idda vr ca g imnayn çillin 

iwalf i wafud lkuëã ig ax yan ïïarix 

mc uxxrx inin idda bu lpifr yasus 

a imfëëjn awi tmyagar taddv vifi 

kkix ããëbat281, mc digi lfic iniyat t 

iburz unna x inin llig iãpa upmami282 

idda ssnap nna gix g tadawt kksni i it 

ad as t igr i yuk bnidi mc ur t watax 

ur nttpraq a nddu g winw a nmãafaä 

uciv d loib ikka d bnidi ur i toni ca 

                                                           
281 tarbiot n imnayn. 
282 ayis abxxan. 

awi ibddl wazzar nnig ixf ur qqimin 

adday da ttupiln idd lbuji ëëçan lmutur 

ma s ttalix a injda g wansa n tsiwan 

idd a æn i vrrax a winna d innuyn vuri 

mr ax tgi tin lpdid a nxllf wissin 

ad t id ssufq illa lamiçu mc ifrma wa 

adj a cmi hzzav a ïïamubil vr lafiëay 

a t inn sirsx illa ljdid g ur nttnyama 

adday tupld a yanccad ittutty s acal 

ma s ämmon ad ibdd adda s vrn ixatarn 

ur ax iliq a nili g ifrax n wassa 

uciv d lolf inaqã digi, nxatr äunnax 

kkix s afllap i lmëajio tssnm i yi 

awi lvcc ur illi, afud inu iwpli yi283 

yiwä i lblan am tmazirt ittuyasin284 

ikka lmuhndiz a imazivn iëcm i yi 

djaëx lfilaj a nbdu g ëëpil ccili 

iwin t sskæan ur nmsagar ca nbäa yis 

iwa mimc nttgga a nbäu d llva nmwalaf 

mvar da ttinix a nddu g winw a lmxaliq 

awa tgrrj diyi nncwa g ixf am loisi285 

                                                           
283 am lbhimt nna iwssirn. allig tãpa ar txddm, dvi g tussir pat 

tupl maca ur da ttvcca. 
284 adday ikk lblan n lmxzn ka g tgmma, da tt ittasy inqqr tt ad izzry 

abrid. 

adday nannay ca yusi t id ar vifs nalla 

noayd i udvar am unna g i tçëam ku yass 

mr igi wawal a lpbab am tin lwaäif 

adda cm amçv a ttaqaoud inu ar nttãaëaf286 

awi nnix nkk awi anccad a mi ixxa ëëay 

isul g imdlifan ixub as vr tnyira 

ittutty uoccabu287 ttkka d iäriqn288 vuri 

adday da issifi uzgu lla æn ismrara 

adday ac tbzg tissi max idd ac yawy ca yiïã 

djin nanny ca n unccad illa s lkiëan 

djin nanny ca n unccad illa s lmaci289 

kkan timvriwin s muzun s loyyinat290 

ur irbip xs abariq adday tkcmd ammas 

ittca, icayaä291 i taddart ns ur illi 

djin trbpd a yagrrab a nsiwl vifun 

usin d agddid aliä ad isoic lwacun 

iwin d imcli, imnsi dix ur tn yufi 

ta tjëa vifi, ca ur ti gix s lprfa ya 

a lacyax ixatarn nna da ttuoyyannin292 

                                                                                                                                 
285 tädfi n tnccadt d wawal tga digi am taäfi nna iga lkif g unna t 

ikmmin. 
286 ad ittãaëaf lfäl n uynna isawl amr tli tnccadt ttaqaoud. 
287 aoccabu = axam. 
288 aynna ittam zn taxamt s tgusin afad ad tbdd. 
289 ulli, lmal. 
290 tissi nna içiln nna g da ittvima unccad adday as ittuvr. 
291 ur iccayä walu i taddart nns. 

ãampat i g wawal nna di qqisx vifun 

lla nttuoääam ma boda bu lfëp ira ax 

ããfix tijlluba s ããabun lla nssara 

lla stt nttpmad i ëbbi g uynna ax ica 

                                                                                                                                 
292 nna vur illa waddur g tmazirt. 

tin lozz 

1980 

 

 

 

nzzur c a ëbbi lla c qqarx ad tpäud lozz inu ur i 

ittuttuy 

anna zzrix g wussan a ti zzrix allu g wittx datax tsllkd i 

adday d kcmx ammas ad iburz wawal ng ami sarsx utci293 

ad ur ti offan inbgawn inu gat asn imawn294 a mulana 

a taäfi unna ax yurmn ioayd d isal vifnx allu 

ad i tpasbm a ixatarn d imççyann ar iga yixf am lmapal295 

gix avrum d wutci llix owwlx a imddukkal vifun iäa 

mc ur vi xi walu nssutr a imazivn datawn a nmãafaä 

nga lmakina n uwrr iãfa yiçiä inu datawn a lmxaliq 

awi lvcc ur içil adda ur nssnvad imndi ma xf nttmxuttul296 

nmatl agrrab usix aslix nnig i ur da yanx isnyama 

unna sswix zzigi ic i ddout içiln, iqdda yi lxir n winna 

nnaqus hatn g ufus unna iäëëa fad ikk d dati ur i issupil 

azal yudr vifun nkk ad ãbrx ivir inu da i soumn waman 

                                                           
293 ad iburz wawal ad ig am wutci içiln. 
294 g asn t d taäfi g imawn. 
295 iga yixf am taddart, yaäfut uynna digsn. 
296 ula ma xf nmvrra, ula da nspillil. 



74 
 

lbxil ca ur ti ci nãamp as illa lajë dinna ur nttmpafa297 

nmatl ajllam usix uzlan ula may ggunnix s ayt wulli298 

ttaman ca ur ti gix tadist inu hatin nga ïïamn ns vr utci299 

ama ica i taäut ama iãamp digi ur gix amämmo n uya 

fukax tipgganin300 a bu lmal udjix ac g wulli nc aynna çiln301 

nmatl aãyyaä usix ssnap ku yass ggufix vr lowari 

nggufy i talatin kkix tisufa ard la niwä aynna rix 

ama nvix d ca awix afëap g wul inu gix issn imnsi çiln 

ama zlx nnican xwunt i lommaëat bla ca näyyo titi 

luliot302 ayd digi mqqar da ïïããan injda vifx ar 

ssarax 

nmatl asbbab ar ssaqq bu udras303 iojbi yi nc as ttaman 

ama lfäl ad t awix vrd iëçan, ula mayd gix imc ur mmunnix 

ssuq da issiliy, ssuq da iãäaë aæd ma i ica nëäu t a 

unna ixaäën ur ittpraq ca xs ad ittãbaë a vr ad t ifukin 

imatl unccad am tzizwa ur da ttawv g uynna ur as iri wul 

twaod isæla d ildjign a sg da di ttgga ivwran nna çiln 

noic g ayt wuddur, noic g imjwadiyn d unna iran loamal 

                                                           
297 ur nenni a nennav mc ur tfrim aman acku gan lajë i unna tn ican bail. awd 

awal iga imci nnav. 
298 awd ajllam mc ur yumiç aäu, illa as lajë. 
299 unna ur yumiçn aäu, illa iämn boda vas utci nna da s akan wudmawn. 
300 tapggant = tixsi mm imudil izgåavn imlil as yilis. 
301 ajllam nna ur yumiçn ca n idrimn vf lxdmt nns, da ittini i bu lmal, iwa 

ad ac iãxxr ëbbi a flan. 
302 aynna iwalf ca. 
303 adrs = ããff. 

qqimix g isddariyn d wudmawn lla ax tduën ayt tcnyalin304 

han ajmil n sidi ëbbi ur as t rurix iga i lxir axatar 

ibäa loql vuri bdan da ttmxasamn gan ax sin rran i 

yuk da ax ittini bäut d imdlifan305 tgid apyuä s 

ivuggan306 

d yuk da ax ittini ttddut s ijmmuon tgim i ëëay dfuë i 

nga lmudawala, nstanf ääuãi ard ëaoax vr tnyira 

anna s tpcmm a imazivn inu vifi ur da awn nttxalaf awal 

ibäa loql vuri bdan da ttmxasamn gan ax sin rran i 

yuk da x ittini mcta t oam aya lla tsdirid307 i lqqisat 

ëaoat ca n lbab tddud s iëumin iodda ma vr a æn yawin 

yuk da ax ittini lanãaë nc a ccix dris ad tni tstuttid 

ma da ttggad i trbiot nc iqqima udvar nc may tudjid 

bäut s lpqq a ixatarn ha i qqimix d datawn a nmcawaë 

ibäa loql vuri bdan da ttmxasamn gan ax sin rran i 

yuk da ax ittini tkkid g llob a ccix tgid asn i lkuëa308 

adday tt id tprid ad tettutty g ccbka ca ur da c isxuf 

lpaëiã 

lkas da t ttawid g yat luqt hatin tgid ax yan ttarix 

                                                           
304 acnyal = ëëaya. 
305 amdlif, imdlifan = isaratn. 
306 ivuyyan. 
307 da ttpuzd vr, da tdffuët. 
308 tvid as i takurt. 

yuk da ax ittini tdda txitrt ad tsnngza vifc ayt 

wammas309 

tnaqã ac tnula ddan d ccbban g tsgåin nc tiwäd afus310 

mvar da ttinix ad ddux, tufä tizi311 nu datawn a icirran 

nmatl amjnun tbdu lviïa da ni hzzax ivãan312 ccili 

a impääën a nni nttutty ad ëxux i udlal313 inu a npaëã vurrun 

tumç i trgagit a imfëëjn awi oäëat i mc i inva ca 

tussah lpalt vifi lpukm n ëbbi ayd vifi iqssmn aya 

 

                                                           
309 dvi g ixatr ccix, ur yad rin mddn ad as sfllifdn. ayt wammas = 

ayt ujmmuo. 
310 umçn c. 
311 luqt nna g vuri tlla ããapt d ljhd. 
312 ad nn kkrv s lpäët ccili. 
313 ad isilw i wazzar. 

tin unjdi d yizm 

1994 

 

 

 

ha yac lfäipt iä nna isuddumn aman314 

lla tkkat ëëup idmarn am uzgåar 

tkka ax d iäaën vr tkka d nnig ixf ttcan x imåran 

unna yalln ur asn nslli, unna da iïïããan ma sn gix 

ur ax ittfuku lmal ula lpsab inu, ixxa nx uvwjdim 

ha yac tayyaän ipdda x ëëup inu asin d ignzam 

ca yusy aman d islli lla qqazn i winc a lobaë 

xs ad i grin ar ttamën ad ddun a ng a middn afëäiy 

iwa may ttqqisx aynna g i ittswwal sidi? 

ur idd amm da yad cx rrcwa aha ya ddout inu iodl as 

in as ad vifi iqyyd yuk illa uqrab inu iwjd i 

lflus inu ad i tfukumt iodda may mi nak tivwräin 

uma lixra vr ëbbi aynna as iojbn ayd ittgga 

nola mur nfkkië s uyanx, nga ipyaä ar nttmmväar 

ur sar ccwari nnx iëããa xf tadawt nnig n usrdun 

ku tavma ma vr i tdda iwa lla ttxmmamx immzgal 

ur da ti ttrqqaon ixatarn a taïãa nnx idda uya vr dat 
                                                           

314 asuddm n waman ass nna g ttffv ëëup idmarn. 

ullah ar gix apyuä idda ubrid ucckan ur t nttjbaë 

tra luqt ad gx bu lomuq315 pma ad afx bnadm iodda 

ad asix takurt iwddicn g ufus tirim tt ard la316317 

unna da ignnun s ubxxuc lla t nttoääam g uvjdim 

tlla yat lqqist nslla tt, lxir ur t istahl uvääar 

idda yuwn ufan d izm g umëmav318 isman asn iwrzan319 

inna yas oafak fuki i iwa hawn loahd ingrax 

inna yas gådx awn a ommi a ci fukx illa loaë grax 

allig iwpl yamn, ivrra t ifuka s d iäaën s ugnzim 

iddu yissn cwi izuz320 inna sn yumayn aya ur i izriy321 

cix awn loahd a sidi macan laç a ur ioäië 

ira lupc ad ttcn anjdi ad ig ivãan ns d agäëuë 

msdaoan d afin yan iyis g yir n ulmu llan da iggan 

inna yas dinna g lix afud, ica yax babinu iodlan322 

allig as ussirx içëä i ad tannayd bnadm avääar 

msduoan vr s uãkay afin tn inn ibda digs uldjiä 

inna yas dinna g ar nqqax uccann, ar nggan g upndir 

allig i tga ããapt ibxsi idda bu lmal inu ivär i 

han argaz ikcm t ufus ur ufin lofu vr awd yuk 

                                                           
315 lxwaä. 
316 ur da ttirin mddn vas aynna ur iãfin. 
317 ard la = kull s mas tllam, kullu nnun. 
318 aluä. 
319 ittwaoë g waluä. 
320 inqqr tadawt nns sg waluä. 
321 inva yi laç, ur urimv utci. 
322 aolaf. 

msduoan vr s insi allu, inna asn cat i dvi lxwbar 

inna asn llah a wddi unna yakn loahd ibdd iss 

ad tavulm vr advar nnun ad annix matta uya ijëan 

allig iwt iäaën g umëmav inna s i unjdi dvi pid as 

inna asn a yinsi nu rix a c awix vr ca n lwacun inu da d ikk 

lahan tadgåat 

inna yas ha yac wiyä vuri323, addu d a x tasid g ucääuë 

ukan ikcm s axbu sspmun tifivra, tut t s iäuäan 

inna asn a tavzi nnun a timira324 iämmaon ivääarn 

lpaãul luãiyt amç tt, ur iqqimi lxir ad tni ttggad 

                                                           
323 llan wiyä yinsitn g uxbu, llig llan bzzaf n lwacun vur urgaz. 
324 unna g illa bzzaf n ïïmo, da s ttinin tvzzif ac tamart. 

tazwarit 

 

 

 

g wayur n maëã 2012, ismun d usinag agldan n tussna 

tamazivt këaä n inaçuën g tzduvt tiss snat n imdyazn. illa digs 

mupmd loumali sg tmizar n rrif de pmad ubloid (pmad rrip) sg 

tmizar n sus d dris alman (dris n obid ollal) sg laïlaã anammas. 

 

ussan nna g munv d ccix dris, sg uynas 26 ar asimwas 30, 

nsak tn ar nsmuttur timdyazin nns d invmisn n tudrt nns. isawl i 

awd xf ussnty nns g wubuy n wawal d tsmvurin nna as ittugan d 

inmuggarn nna vr as ittuvra. 

 

ibäa udlis a xf këaät n tgzmiwin, tin ddin, tin ufgan d tin 

tudrt. timdyazin, ããäfrv asnt izmmimn nna issfrun timukrisin n 

tguriwin d tin unamk d tin tussna n tmazirt n umdyaz. 

tudrt n ccix 

 

 

ccix dris alman ittyassn s ism n ccix dris nobid ollal. Ilula d 

g usgåas n 1940 g ivrm n uguëay. Tga txamt n bab nns sg ayt 

msoud n ayt zgåa n ayt wixlf n grwan. 

 

Ibda ccix dris ar ittbby awal, tizwiri, isul iga aorrim n 

wagnar n isgåasn (20 oam). Dat uynnav, ikka tt ar ittav apidus 

sg mayd vurs tlla kkuç d mraw n isgåasn. Dinnav a g ibda ar 

ittpãu timdyazin n ccyux n tmazirt nns d izlan nnsn, imiq ar 

ittarm awd ntta ad isawal. Akud nnav, illa yan umdyaz amqran g 

tmazirt ism nns dris ubëahim, immut dvi, yukz digs is inna ad ig 

anccad, ikkr ar as isslmad taëuçi n wawal allig as issn. 

 

Iddv yavul ccix icbbr digs wawal, inkr awd ntta ijjmo 

tarabbut nns nna g illa nniyt dris ubëahim d pmmu loëbi d dris 

ufaäma d oli uomë, mmutn akæ ad tn iëpm ëbbi. Tarbiot a tsxatr 

addur I dris n obid ollal allig yavul iga yan unääam amqran. 

 

Sg mayd ibda da ittbby awal g usgåas n 1960 ar dvi, ugar 

n tmiäi d sin wagnarn d mraw (150) n tmdyazin ayd ibby. Am 

mraw digsnt, isusr tnt g tnzwayt n tmazivt g ëëbaä. Timdyazin n 

ccix dris da sawalnt xf ufgan d tudrt nns d invmisn n umaäal. Da 

isawal awd xf lixra kigan acku imdyazn kull g tmizar n imazivn 

da ttnhun mddn ar asn ssktayn iwaliwn n ëbbi d nnbi afad ad ur 

frrvn g tudrt nnsn, ddun s ljnt g lixra nnsn. Ur yufi umdyaz ad 

issurf awal n mulana, ar ittals I uynna ittini ïïalb g tmzgida. 

Yamu ccix dris awd g kigan n inoibaën gras d imdyazn n tqbilin 

yaän. Illa uya g tmnaäin akæ n tmizar n timmuzva. Da ttmwatn 

digs inccadn s wawal ar unna irran wayä ar t ttalvn ayt ivrm nns. 

Da isxitir uynnav addur I umdyaz isxitr t awd I ivrm d tqbilt. Ar 

ttnavn kigan ayt grwan d ayt näië. 

 

Iddv ittuyassn bahra ccix dris, ar as qqarn ayt tmsmunin s 

tmvriwin n tmdyazt, vrin as ayt inmuggarn g tmizar n ifran, d 

win grwan, d win lpajb, d win ayt ispaq d win oin llup nna igan 

akæ anmuggar axatar digsn. 

 

Da ittpiäië ccix dris g unmuggar n oin llup sg usgåas n 

2000. Da digs izrri ntta d trabbut nns, maca asgåas n 2005 ymç 

digs tasmvurt. Gan as ayt unmuggar yat tmvra nna g sawln xf 

waddur nns d tvawsiwin nna isskr g wudm n tutlayt d tussna 

tamazivt. Tizi d watig n ccix driss g tmdyazin d upidus as yamu 

yan usgåas g ugraw n infgurn n yuwt twala n unmuggar n oin 

llup. 

 

Ugar n mraw n tikkal ayd yumç ccix dris tismvurin sg ufus 

n tmsmunin nna as iqqarn. Tamggarut ifka as tt unbdad n usinag 

agldan n tussna tamazivt iddv as ittuvra ad yamu g tzduvt n 

imdyazn n wayur n maëã 2012 g ëëbaä. 

tin lmut 

1992 

 

 

 

Xäix, gix lmizan,325 ur nfkkië 

a zzavt tiwit i d vr ansa n lfãal326 

ucix d loib iga ax am urqqaã327 

yuly i d ccib ic ax timitar328 

hwix ca ur ti gix i lmut tsul 

a yay tlob digi luqt a ëbbi329 

a yay kkix imudal ur i ssupiln 

llig lix afud, ulix tisiwan 

nsrrp i ubrid n luoë ur nkkul 

ur yad dmix idd ad ax yiwpil lpal 

ibda unaqã digi, ca ur i iqqil330 

gix amm yigr, yudr vifx ucrqi331 

yuwä unbdu grn anx iculan 

a lixra tbda g usiys332 a nddu 

                                                           
325 iddv d ãpaäëv tawngimt, ufiv nn hat xäiv allig ur fkkirv. 
326 aävar n lpkam, dat ëbbi. 
327 iidda d loib vuri am urqqas ad i iolm is xäiv. 
328 iga ccib yat g tmitar n tusr d lmut. 
329 tvwa i ddunit allig ttuv lixra. 
330 ur inni ad i di ibäu. 
331 adday d ikk uzgu anqqr n tafuyt, da ittpmu kigan ar isvus tuga d lvllat g 

igran. 

han annrar g tizi niwä iãmäal 

ay udmawn dad ax ibäu wacal333 

fkkë lmut ad ur sar tti ïïããa334 

adda c yawä lajal335 iffv ac ëëup 

xas cgg d wadda nna æn ittswwaln 

igr awn ttjrida336 s ixf nc inna c 

“ggafy i lpsab nc ad tni tfrud”337 

mc vurc ïïumubil, ur ci tnfio 

mc vurc ddhb ad iqqim s icirran 

zllon lpbab, udjan c g lxla 

acal hat nnig ac, ad tni tssud338 

ur ac cin lusada am wass nnax 

waxxa vrix i wadjaën ur ax slin339 

ku (yu)k digun ad avuln s ayt mas340 

kkrx ad dfurx wid, ipaëã i lpcam341 

ssnx is tudr digi ããapt ar allax342 

                                                                                                                                 
332 tga lixra am unna imgrn ar ittasy taffiwin n imndi vr annrar. 
333 da tbääu lmut mddn d ayt lahl nnsn. 
334 unna imççiyn, tga vurs lmut taäã acku ival is tsul torq tirmt nns. 
335 tirmt. 
336 sg taoëabt « ljarida » nna g ittilin invmisn. daddv, llup nna g yaru uynna 

iga ufgan g tudrt nns. 
337 aynna ak ittudfaën ad t tfrud. 
338 issa umttin akal, ivms iss. 
339 adjaën g iãmäal. 
340 winna imunn d uttin ard as mäln, da ttoayadn s tåmma nnsn. 
341 da d ittoayad ëëup amttin adday yili g uãmäl nns ar ittarm ad ikkr ad yavul 

s txamt nns. 
342 da ittakz umttin is ur yad innbiä g ããapt nns, is ur yad yamu g winna 

ddrnin. 

gix d anbgi datawn a ëbbi 

ha yac oad aynna g ax imrat343 lpal 

aynna gix g tudrt inu isrs i t 

mr dd am da, qnn ad immunnä uxwwaä344 

nuwä d aynna g ur illi nncëan 

a yixf a mur idd i walln i iäfaën345 

ifassn inu oad ur ax tti ssmliln346 

aäaë max idd ad inacë lmoãiyt?347 

bdix g umqabal iqäa lpya 

niwy cchud zzigi nna nx inqqan 

hac ivãan inu gan arbio348 i ëëup 

gix aodaw ami di ïïayn349 acffaë 

idda lxir nna gix i ur i infio350 

ku yuwn ibdda dati ur ipccim 

                                                           
343 imrat lpal = yuccka ëëay. 
344 mr is d bnadm ayd ittettrn lpsab i wayä ar llant tudmawin, maca g lixra, 

da ittbdda bnadm dat ëbbi.  
345 da d ttrarant walln lmoãiyt i bnadm dat ëbbi. 
346 da ttcahadn ifassn s uynna gan, nna ur izddign. 
347 ur yufi uäaë ad yini ur kkiv ansa a ula ansa inn. 
348 arbio n cchud. 
349 pyypn as d. 
350 da ittgga bnadm aynna issfëapn tawngimt nns, d walln nns, d ããapt nns, 

maca adday immt ar vifs ttcahad dat ëbbi. da ittoayad dinnav bnadm iga 
aodaw n ixf nns. 

tin unna ur iktiyn lmut 

2009 

 

 

 

nzzur c a ëbbi, numç digun, ssuso vifi 

adday c sirsv a yagrri351 g wacal vriv ac 

amur c a ëbbi ëaoa digi mc ixssa ca 

iga lpal ad ac ttrx adday tass tmara 

nzzur c a ëbbi numç digun ssuso vifi 

adday vifv352 di tduë nnuba nu amçx usu353 

mvar da d tsiggim a yadjaën vuri ku yass 

mvar da x qqarn i ur yad da ttslax i wawal 

a lixra tsnid tamlli g walln ur nmyannay354 

mvar da ttsllax i ibba g iqqwma n lwacun 

a ifrax inu niwä aynna g id un nttmãfaä 

adday trdl tamart digi immunnä wawal 

han ils isttul i tkka d ixf isllaw i355 

ucix d lmncaë ikcm i d ivãan ttuttin356 

giv tin lmital n yidgl lla ittuttuy 

a mur da ttsllam a lpbab i ë¨ëpil nc a ëëup357 

                                                           
351 imçilli ayd ittawin agrri s akal, iknu dat ëbbi. 
352 vifnv. 
353 unna yumçn usu is t yav ka. 
354 adday gint walln tumlilin, iffv tnt usidd iomu bnadm. 
355 da ttusus ããapt n unna yav ka. 
356 ur yad vin ivsan ad asin bnadm ami tn ibbi ka s lmncaë. 

ur isxa ad iddu sg digi ira ivimi 

mayd da ttggax i ccëä adday cmmlx ussan358 

tdda d llisdoa359 a nmqabal vr tmnaät inn 

idd ad xalfx awal nna d inna mulana? 

llig da ttusiridd360 g taddart a n loirit361 

ddan imvazn datac, a c id i dfuën ivuyyan 

mvar vifs tullam, idda d ummutty wissin362 

bu lbilla gan jjllidj d rrxam s wacal363 

dinna da tssiliyd taddart nc s ola xir364 

a yayd as iga lamuçik ar t ismnala 

ar iãäuë lgaçu lla t id sswan s waman 

isirs aossas xf lbab mvar tãunad 

adda ur iri ac iqbl, ad ur ammo365 walu 

a bu lkibr366 yavul illa g upfuë n tillas367 

a tmçy nna av tt igan tcmmtd iyi 

ammi izrro ca imndi g wammas n tirras368 

maëã izgzaw iojb i d umvay ns içil 

                                                                                                                                 
357 unna yav ka, da ittaky s ëëup nns ami da tsmun ifcka nns d imassn nns 

afad ad tëpl am unna uttddun tamazirt vr tayä. 
358 icaëä vifnv mulana, adday bddin wussan immt bnadm. 
359 sg toëabt « istidoa’ » = tannfult. 
360 tarda n umttin. 
361 ami tlsid aynna ur igin winc. bnadm iorra. 
362 immutty s tnna idumn. 
363 izri taddart taxatart mm turtit iddu s acal. 
364 iddv tddrd ar tbnnud taddart nc s uynna ac tra twngimt nnk. 
365 ad ur ammo walu. 
366 unna isxitirn ixf nns xf mddn. 
367 timält, aãmäl. 
368 acal igan abxxuc ar ittarw kigan. 

llig yiwä mayyu ssnx iddis niwä taffa369 

ha lmut tbda g umår, ad di tsmuttr kulci 

adday d i hzzax i lpsab ixf a lmxaliq 

vurx lmalaykat nna da nx isnyuddun370 

arunt tçlmaäin loib inu mc ti nnix 

arunt tin ufasiy mc di gix ca n loamal 

mur gix loaëaä ur i di ttaly taäãa371 

ulinu idfo iyi ur digi lxuf ssarax 

gix tin ëëami372 nkka d ixf i talatin 

säurx lkaãiïa373 a wid iqqimn vuri 

yugr umrwas rrbp374, ad iofu mulana 

ca iga jjëäa art t id sswan s waman 

tsalw i upbub, izznza g wansa s ttaman 

ca iga g lbur lvrs, ad iwt ccqa digs 

rar d imjjan nnun a bu loql vuri 

unna ifëëän i ddin ns a g ac matlv awal375 

                                                           
369 imndi nna ijmon g wannrar, iwjd i urwa. 
370 lmalayka llant da ttzmmamnt aynna illan. 
371 mr vuri udm nna ittpccamn. 
372 angmar. 
373 oaydv s uynna zzriv g tudrt inu ar t id kttiv. 
374 yugr uynna i idfaë mulana aynna digs ggunniv. 
375 unna ihwan g ddin nns. 

tin ëëpmt n ëbbi 

1996 

 

 

 

bismillah ad ur sar ti ttettu 

adda ur ac illi g wutci ur ac içil 

adda ur ac illi g wawal imssus 

iwa nnomt nna g icark cciïan 

ëbbi iprq zzigun ar c ittnoal 

bismillah ad ur sar ti ttettu 

a tanbaät376 nna g ur illi ëbbi 

ur ac ttusggad mvar tti tnnid 

waxxa tgid lmizan i ëëay nnun377 

ad awn ixãr ad iddu xf ufrruv 

bismillah ad ur sar ti ttettu 

gr tiïï s ignna, gr walln iwso ac378 

ëaoa vr acal iga as yan lfãal 

ikka jjbl nnig n wayä iolla 

mayd ittqaddan i ëëpmt nnun 

naäëat ããabi a yayt loqul 

llig d ilula day ar yall s laç 

                                                           
376 tanbaät da, tga ka n uskkin akæ matta ntta. 
377 waxxa llan imassn, ilint tfadiwin i ka n tvawsa, ur as iämin ad nn tav tizi 

mk ur ibdir ka ism n ëbbi. 
378 aynna nn yuwä uëaoa nnk, aynna annint walln. 

mays tumç t id ar iss ttmsllak 

tga s d iff nnig n yils, ifsta 

sbpanc a ëbbi, gan as ma s ioic 

awi cwi ibda da vurs iïïããa 

han arba lla d ittanny ayt mas 

ëaoa lfäl nc a bu lamë ad tnçud379 

ioayd ar ittizur380 ar tt iããfëap 

llig gan ããabi ar tt issxlao 

xas ibda tawada tamç as afus 

mmanns ula babnns ar ti pääun 

han ajmil ad, iga winc a ëbbi 

llig ixatr, iga asn aorrim 

ur izriy g tizi nna ur ioããië381 

isalw i wala382 gan amm usklu 

iggafy as i tudrt ar tt ittãëëaf 

cwi oaydn ad d isrrp i uksar 

loaãë ibdda d ammi icwwë wass383 

is txdmd ca da ttsald i ëbbi 

sal g ccabab nc is ti tpäiä 

a yaori n ccabb mc ipäa liman 

päun timçi ad ur asn ttcmmat 

                                                           
379 ad tisind is illa ëbbi. 
380 da ittxitir ar ittizir loil s mayd iïïä. 
381 issara kull timizar. 
382 ala = ifr n usklu. isalw uorrim i wazzar am usklu d wafriwn nns. 
383 da ittmvur ufgan ard ioayd ig awssar, yawä as wass immt. 

idd is tqqnd iballavn askka384 

aha tndmd, ad ac yiwoië lpal 

a ifrax nna da yanx ittoãun 

isawl unccad, isawl loalim 

ur nzriy lbab nna ur ac nnix 

luãiyt amm uçïïa, ad ur sar ci tããpraq 

zzavt tuoë, da di ttawy lmoãiyt 

adda isul ccib ur awn inqqir385 

hzzan c a lmri da vifc iïïããa386 

yanni azzar iga asn abxxuc 

han iblis a c id ixuttl a lvcim387 

isik c i ubrid nna g c iëçça 

iga uya ttjrib388, nmatl apclaf 

a tifsa n uynna g av iffv ucrqi389 

mayyu390 nu ibdda d lla nx issmlil 

tiourrma tbda da ttasy ëëplat 

tudja x vas imizar ixwa kulci 

tlla txitrt digi, tiwy i s acal 

mr i qbilnt ad as akv rrcwa391 

                                                           
384 mk tpäid ixf nnk g tudrt, ur inni a k yawä uballav n jihnnama. 
385 inqqr ccib am uldjig n usklu. 
386 lmri ayd iïïããan vf unna t isksiwn adday iwsir. 
387 da ttinin mddn adday asin lmri « aoudu billah min cciïan ëëajim”, valn is d 

iblis ayd vifsn iïïããan. am iddv isnot iblis ixf nns i lalla puwwa, tval is d 
tacna nns ayd tannay. 

388 unna xf kkant tmukrisin n tudrt ayd issnn mayd ijëan. 
389 nna g av iwt uzgu acrqi. 
390 ayur n mayyu a g ittili ucrqi. 

ad tamç ïïmo ad i tadj ca wussan 

a c id brrmx a zzin inu am lli 

naäëat jjaj mc iëça ibäa 

ur t ismun ssudur ur t ittlpam 

onq392 i ddwa nnun a bu tusr ur llin 

 

                                                                                                                                 
391 mr da ttusva tudrt ar tt isva b idrimn. 
392 ufla da ttgannad ka n usafar, ur illi. 

tin tudrt 

1993 

 

 

 

zzurx c a bu lfäl, a ëbbi cgg a g nttoayan lxir 

rrçq ns mc ac t ica, ur inni ad ac tn yawy ca 

ur awn t akan s ïïilo393 wala ad iämo ca n lppëam 

ur ittmãaëaf mona d ca n umpsad inu ad t iããxäu 

gr tiïï i ddunit mcta n lbacaë iga (a)s ma s ittmoic 

ku (yu)k iga asn ssabab aynna g icmcca ussan394 

han axrraz g lprfa is icëh ad ittrqqao aliä395 

ar ismnaqqar lyyam396 ar ittpmad ickë tt i ëbbi 

gr tiïï i ddunit mcta n lbacaë iga (a)s ma s ittmoic 

han agrrab usin d agddid g tadawt ur ioffa397 

ar ittnyuddu vr utci akæ aynna g ittxllas aman398 

iga ddro i jjuëni ad t iãwwën399 ad ur t ittawä laç 

gr tiïï i ddunit mcta n lbacaë iga (a)s ma s ittmoic 

han asbbab400 isva ca, ad izznz ad d awin ca n lmoac 

                                                           
393 ïïilo = lfäl. 
394 aynna g isnyuddu ussan = aynna s ittddr. 
395 aliä = ku yass, abda. 
396 da izzruy ussan s uynna yufa. 
397 ur t invi wul ad yasy agddid n uålim. 
398 da ittddu s akæ ma g illa ka n usirm (iävarn n wuttci) afad ad izznz aman 

i mddn nna inva fad. 
399 ad d irar utci n wass. 

ad ikkr tifawt ad iwt lfjr ad immann aãmmiä401 

mr vurs ma s ittoic ad iqqim g taddart ur ittswwaq 

gr tiïï i ddunit mcta n lbacaë iga (a)s ma s ittmoic 

han afllap ikkr vr acal, ikrz ad ittfllap aliä 

walabdd ad d iãëap aouli402 illa dix yan uskkin 

inna c illa lajë, mc ipqqa lpsab ns la s ittvfar 

ttcan ibuxxa, ica ca n locuë, ayad as t ira ëbbi403 

gr tiïï i ddunit mcta n lbacaë iga (a)s ma s ittmoic 

cuf i nkkin iëçan awal ikcm i g ixf ar i iã¨äiw404 

mc ur svwayyax jaj ixatarn405 ad i d illwu ca n lpmaq 

ur sar ufiv ddwa, ur ämiox tujit xs tin ëbbi 

gr tiïï i ddunit mcta n lbacaë iga (a)s ma s ittmoic 

ca ica yas ïïyyaëa ikk nnig n lbpë ur ikkul 

ikka d nnig n lbrr, ikk nnig n ma ggan ca s imãmaën 

ca illa g ulmu406, ca illa g uxub ibäa ax ëëay 

sawlx allig fääax, lmut tdda d ar uynna c nnix 

ad immt wadda dx ikkan nnig ax, ad immt unna ipfan 

ullah mr idd is digi illa wul a nttfkkaë acal 

ur sar ttinix vuri vrdd ixssa, da nttoãu ëbbi 

hayi mona llix s lmal kkix nnigawn a impfas407 

                                                                                                                                 
400 unna issavn ar izznza ka. 
401 ad inkr zik g tizi nna g illa uãmmiä. 
402 lowil, lodda, aynna s ittotaq bnadm. 
403 unna da ittsddaqn, da t ittiri mulana. 
404 ãäiw = zizzl. 
405 ira ad nn iããiwä awal i wudmawn ixatarn, ayt tnbaät. 
406 ifka as ëbbi lxir. 



109 
 

nga lflus inu g lbanka allig ur qããirx ca 

allig isul uävar inu labdd ad awäx s iãmäal 

bnaqs n uïëëp nna nn ttadjax ad isnav icirran 

yuwi d lwaëiï408 lodul idda vr taddart ad tti orran409 

han aägåal ikcm d awal410, ihzza d ixf lla isnav 

usin avamus d ad zllon aynna gix la ti bïïun 

idda rrçq inu iga i imkkusa ad isw unna ur rix411 

ku (yu)wn ma g ittbëëao, illa lpsab idfaë aynna 

icmmt digi zzman avääar allig ur fkkirx ca 

a yankk igan tin uãïïa a tiddi nu lla ttcïin 

anna iqqiman digi idrus ur idd amm unna içäan 

icmml waraf412 hatin inaqã digi lomë ac nnix 

xas nga afras413 a ëëup inu d ad ikk nbäu tddid 

ipaëã d umadl anaflla414 tnna d idfaën aãïïa 

xas iãëwi415 i uvanim ad tbby digi lmut ifilan 

iäuë d vifi lvaci tdda nnfxa, gix nkk amuäin 

ar ax smuttuyn ar ax ggarn g jaj uqmu ca waman416 

lla nspirrif417 han lmncaë idda g ivãan ikcm i 

                                                                                                                                 
407 ampfus = unna ipfan. 
408 amkkasu. 
409 ad as kksn taddart. 
410 awd ntta ira amur nns. 
411 awd ayt lahl inu nna ur pmilv ada sin amur nnsn g uynna nu. 
412 ifilan n uçïïa. 
413 afras = aynna iqqiman g uãïïa ur ta içäi, am yivil, nv ddaw as. 
414 afggag n waflla n uçïïa. 
415 tãëw avanim = tkks t g uãïïa afad ad tbby ifilan. 
416 awd aãïïa da t ttëuccnt twtmin adday irint ad t bbint am umuäin nna mi 

ggarn aman g imi adday yawä lmut. 

ur sar ttannayx ddunit aylli g ittoããaë uäaë 

ca pëëix as418, ca a mur ufin ad i ivïïa419 wacal 

                                                                                                                                 
417 spirrf = spirr. da ispirri unna ittmtatn ar as ggarn mddn aman g imi s 

tmqqa. 
418 tpëëa lmut i winna iran unna immutn g tudrt nns, ma winna ur t irin, iojb 

asn lpal. 
419 ad i idl wakal, ad mmtv. 

tin uynna ax nn iqqnn 
1985 

 

 

 

zzurx c ad i tgim a ëbbi sg widda trid 

a nni nddu vurc ãfix420 ad ax ivudu lpal 

a nawä taddart nna g ur ax isiggi gma421 

a nawä taddart nna g ur nïããa d ismunn 

ibddl vifi lpal ar av issrgigi lxuf 

ëbbi illa qyydn vifi can i id lktab iãpan 

a wayd yannin lænnac nna g ax iga lxir 

a wayd yannin lænnac nna g ax iga loaë 

idd is ikka win lxir aflla n loib a nëap422 

ssutrx as i nnbi ad ax izzry ad i ifuk 

hatin ndda g uvfal, ur ssinx ma g nttrus 

ca ittçalla lfjr ar as ijjujid i lmut 

lla yaka tin ëbbi ikka d lpidj ipäu 

ca iga c a lvrã423, ar akan i wadjaën ca 

iga anu g ubrid i imswwaq nna d iddan 

unna iswan iëpm t, unnax idd ad isxuf424 

ar ittptal i ëëpil425, a nkkin ur igin ca 
                                                           

420 bla awd yuwt lmoãiyt. 
421 lixra nna g ur yad da ttmyakkan mddn. 
422 mk ugrnt lpasanat lmoãiyat iëap bnadm sg jihnnama. 
423 unna iççan ka n isæla nna da yakan lvllt ar digsn snifion mddn. 
424 ur inni ad igåd i wass n lpisab. 

hatin ndda g uvfal, ur ssinx ma g nttrus 

utat ëëay i lmut a unna ur yuziln426 ca 

lxwaä d bu tabr427, ammi tgrid afa g unwal428 

unna g ttsaoafn ddunit ad, ad ig apyuä 

ku asgåas ikcm t ufrruv, icudda lpal429 

unna isaln g zzman izzry ussan, ad ipäu 

vrat d i kulci vr ammas, msalat a gga lpal 

mc ur llin imoiwan i yiwn dad iwpil 

qqimat vr acal unna g illa ubrid430 iëäu t 

lla tämmom ad ax d iddu ca oad ad digi isal 

mc ac immut ca umttin gma ttsn dad ittru 

tasa nns da ttucwaä431, anbgi srsat d avrum 

unna ur yav uqrap432 ur ipar atay iswa t433 

onda mi unna mi ipëëa, ur t ittvwwad434 ufçaç 

fhmat awal inu nna nqqis, ur igi loaë 

gan imazivn am uxmmas lli g ioma435 

ica afud i tmara ar inssa g unçaë 

han anbdu yiwä, iga taffa ad t id ismun 

                                                                                                                                 
425 ar ijjujad ixf nns lixra. 
426 unna ur yuzzlin g tudrt nns. 
427 unna iwhan, igan apyuä. 
428 taddart ibnan s ivll. 
429 kud ittddu bnadm g ufrruv, kud vifs ttgadaynt lmoãiyat. 
430 unna g illa lpqq. 
431 da ttvus, da ttiqiq. 
432 aqrap n lmut n ca n ulahl. 
433 unna mi ur immut ca, ntta vas idda d ad isw, ittc, iddu. 
434 vwd. ur as izrry wutci. 
435 ur icwi. ur iwit lpsab i wussan d iddan. 

ar izuzzur umxib imndi allig iãfa 

wa bab ns ad iobë tirrct, izry i g wannrar436 

fhmat awal inu nna nqqis, ur igi loaë 

mur tlid ixf a yapëëaä437 bäu d uãnio 

a yamzwaru n ccqa438 isgir æn g uvcac439 

bu cci inna yac cat i lpsab pma ad ixwu440 

han amrwas n llyali walabdd ad ifru 

han axwmmas ur sar ittrbap ula gan ca 

fhmat awal inu nna nqqis, ur igi loaë 

ddan ixatarn gan lmcruo441 ayad iãpa 

ar i sslhun, ar vifi ïïããan allig i bäan442 

lxir idda srrpn talatt443 izri yi g wasskar 

ar nttcïïap i uärval444 allig issudda lpal 

waxxa nenna mrrtx ma s tyanni wad ioman 

tjëa nx tallidv n mm ufggag nna d iddan 

aha tqqim ar ïïããa, aha tlhu g wutci 

tufa tpyuät mëpba, aha ur yad da ttsal 

tnna icwan ar tqqar sg bëëa da ttsal 

                                                           
436 bu imndi, da ittobaë aynna nns iddu izri axwmmas bla tivraä.g uävar. 
437 apëëaä ayd igan axwmmas. 
438 axwmmas ayd ikkatn tamara ard immvy imndi. 
439 bu imndi da ittasy imndi nna izddign yadj aærfa, nna ivwccan, i 

uxwmmas. 
440 ad ixwu, ad iddu uxwmmas ibrdan nns. 
441 asvnu. 
442 bäan as ixf, bäan t d wins, bäan t d ubrid. 
443 aynna isrrpn talat, hat idda izla. usin t waman. 
444 iga uärval yan ufgan nna ur irin ad ifhm n wiss tnurzd digs. 

ur tt ihmma ca imcli, han afggag idda445 

iga s tt ujjummo mc as toqql446 tad ixwan447 

unna isnivisn448 ur sar ittamn dad ipäu 

unna c innan dfo ïïumubil a c id i snix 

xas ad ig amaëc ic ac aggu a c id iomu 

ur ittëpam awd lwalidin nc ad ifru449 

unna igan argaz avääar idd ad imnu?450 

ucix cwi d ëëpmt ussan a nna da ttsalx451 

toayd tagut da ttasy, da ittsadda lpal 

williv nna da ittggan lbaïl dad iwpil 

tjëa wn tin ugru yusi t unjdi g waïïaã452 

inna s “aman a g nlla, aman ayad ur npar”453 

grin tn id i lmqwrac idda ããhä iggafy as 

inna c ““lma laxwr”454 aya äunnax icudda lpal”455 

iwa ibäa d umda yiwä nn aynna g ittvus 

                                                           
445 tga lqqist tin snat twtmin, rant afggag n tadjaët nnsnt. tamzwarut tdda d ur 

tsal g ufggag iddv tufa utci, tlhu digs. tiss snat, tsqsa g ufggag tasi t tzri 
utci, tg tmzwarut tapyuät iddv tzzwar tadist nns. 

446 tufa tajmmaot tettu lhmm nns. a wissn is d ad as tg ta ixf? 
447 txwa iddv ur tuwiy afggag. toayd bla ka. 
448 snivs = xmmem. 
449 da ak ittettr ka iws, adday iqäu lhmm nns, iddu izri k bla awd ëëpmt n 

imvarn. 
450 mnu = ïïmnu. 
451 tavul cwi luqt da ttiçil tiyira ddv. 
452 aïïaã = aga n wanu. 
453 ur ipar ugru g waman, ur asn igåid. 
454 sg taoëabt « aman yaän ». 
455 yanny unjdi is ur ikkul ugru g waman ãmmiänin, inkr igr t g winna 

pmanin. 

tin luqt nna ibddln 

1998 

 

 

 

zzurx c a yapnin a ëbbi cgg a g nttoyyan lxir 

ur da ssuturx i ca urgaz ula gix nkk aämmao 

ëbbi ëbbi a vr nnurzx rrbp, ad d ikkn afus nnun 

tukki nsn ur ittxë¨ëam456 ad indm ad ac yini rar it 

vr asn tifawt, vr as g yiä, lbab ns ur sar qqinn 

unna iqqiman g lbab ns ur igåid i ur sar ixmmim 

nkkin qqimix g lbab ns, ampsad inu ur i isxuf 

mvar illa bu lommaët yumç digi ur ax inqqa457 

illa unna da ittrçaqn max idd ad imcawaë d ca 

ur as nssin ajmil i unna d izizziln vuri s loaë 

bnadm nna mi tcid a ëbbi ããbë, ad ittvlla wissin458 

waxxa nenna s uqmu, ul, lla iqqabl t ëbbi yanni t459 

unna s igan i tpëëatt lvcc idd ad iämmo ca n lxir 

afus mc ur iodil icvlan460 ddad d ismun isnnann461 

baçç nc! a yiwn ittawin awal462 ad isnav ayt mas 

                                                           
456 xrrm = vär, åëiz. 
457 waxxa lliv g nnican i bu jjwija, ur inni ad i issiv. 
458 da ittvlla bnadm yaän. 
459 aynna ur nniv s wul inu, illa ëbbi yukz t. 
460 lhmm, tawuri. 
461 unna ur iççin ka, ad ivlla isnnann. 
462 unna iããiwiän awal n ka i ka. 

ar ibïïu taymat iga as loada463 ica tt i loma464 

drusn winna ittasin ifili ad ismun aflluy465 

ku asgåas ikcm d ucrrig allig ax orran ivir466 

aman llah a lmãlapa ar tt id iäfaë uxããur467 

tbddld a luqt, unna s igan lpsab ur sar iïïããa 

hac aärval ivra s i unna issuddan lla s isnoat 

itturs bu walln idda ubrid nna d idfaë intl as 

ar ittddu bu uokæaz iqqim bnidas unna iãpan 

tbddld a luqt, unna s igan lpsab ur sar iïïããa 

toayd tariyt a yasrdun nnig ac mani iyis 

idda ulgamu n lprir ad t rkkbn i bu ããëima tomam 

idd ad iviyn i ããëbt is illa wafud iãpan am lpuë468 

tiwim amuttl a irkkabn dad ittl ëëay nnun469 

tbddld a luqt, unna s igan lpsab ur sar iïïããa 

lla ttawvd a tixsi jaj n wuccan, ad di tãëap aolluc470 

a yuccn ma c ikksn laç allig tvudid vr s icrwan? 

iddis iga ïïalb iqqabl timzgida ur iri lppëam? 

lla smnalax lmoani, ëëami (i)dd ad issn aynna s nnix? 

                                                           
463 ïïbiot. 
464 idda g ubrid n tillas. 
465 drusn winna iran lxir ar smsasan mddn grasn am yuwn nna ignnun acëwiä 

ibbin. 
466 ku tikklt toawd d yat tmukrist ard yav ka bnadm. 
467 akæ matta dinna g llan mddn nna ittnadan tizi i tvawsiwin nnsn, da digs 

ttilin tmukrisin d umrjijju. 
468 iysan ayd igan lpuë, nitni ayd ivin i umëabo adday tili tfrawt. 
469 winna ittggan tariyt i usrdun adjn ayis ayd inna umuttl ad yav. 
470 allig tvy tixsi ad tawv ammas n wuccan, hatin tvy ad tarw vursn tãëap awd 

arraw nns. 

tbddld a luqt, unna s igan lpsab ur sar iïïããa 

hac avräa lla ttlahan iqqim bnidas mucc iëããa 

idd is tgam amãalap, idd is æn id illwa ca n lxir?471 

yavul ccajio lla t ittsyyar unna g ur tlli nnfxa472 

tbddld a luqt, unna s igan lpsab ur sar iïïããa 

idda ccifur ixwa ïïumubil, iddu d upyuä ad tt prin 

a winn nna nnuynin abujadiy dad ixlu amata473 

lajnyuë ur t igi ar ittrgigi ur issin i ca 

mc iss iga lakãiäa tavul nnig awn a imswaq 

tbddld a luqt, unna s igan lpsab ur sar iïïããa 

a ïïië474 ikka c id lhna, afullus ad iffv ur icwwic 

tnna c tfullust “immut lxuf nnigi ur annayx ca”475 

zzman ku yass han acicaw idda g wins lla talla 

dvi unna di tslala476 iqqim dad ittoic i lxla 

lbaz is immut mad is llan g taddart ns ur iffiv? 

tbddld a luqt, unna s igan lpsab ur sar iïïããa 

oããrx ifivr ur i iwit ur i gin ca sllkn i477 

ur iprric ur yuçiä ad i qqsn idd is t iããaäf478 ca 

äunnax kksn as wuxsan i umxib allig i iäao iëããa 

unna ittcan rrcut ur iqqimi dad iwoir479, iãmmiä480 
                                                           

471 is yavul iga ëbbi ëëpmt g wulawn nnun ? 
472 unna g ur illi wul, unna ur igin argaz. 
473 mk nin mddn vur yan ccifuë nna ur imoinn, qnn ad tn ixlu kull. 
474 ïïië iga t lbaz, nv tamdda nna iwalfn ad ittc ijäaä nv ifullusn adday t yaf. 
475 ur yad tgåid tfullust i mayd as ittasin icicawn nns. 
476 unna turw. 
477 ur yad da ittqqs ifivr ar irgål sg bnadm. 
478 ijëa as ka. 

twalf tavaät ca n usklu tsxub ac t a yamksa 

mvar tgid afrag i ubpir lla d ittxuttul aliä481 

unna c igan a lonzi is iämo ad isxitir lvruã482 

mc ittuäaëëa lmskin ic asn tadawt ns i ëbbi 

lplib483 n tassaot ad ixãr, ur ivudi ur av ittnfao 

tccard t a yamsav, ikcm asarag484, isswa t i lvcim485 

uma cgg a bu tfunast tiwid t id i ur ac ittuãum486 

iga lplal avrib ioffa t unna g ur yufi liman 

idda lpëam ikkr as ucnoiy487 illa g wansa axatar 

                                                                                                                                 
479 unna yavuln iäao, hat is ijjäa ka allig igåd xf ixf nns. 
480 ixsi, ur yad digs assas n tizwiri. 
481 adday walfnt wulli ka n ulmu, da vurs ttoayadnt abda. 
482 tuga. 
483 ur yad iqqimi nnfo g uæfay, da t ttccarn mddn d waman. 
484 abrid. 
485 da ittccar ka aæfay d waman inkr ar t izznza i winna ur içëin ka. 
486 svan mddn aæfay nna mi ur ssinn mayd digs illan, zrin win bu tfunast 

nna igan u tmazirt nnsn. 
487 addur. 

tin ljafaf 
1992 

 

 

 

ula may mi naka tivwräin xas lvani ad digi ipnna 

mc illa lqnä g wul inu, c i ddwa sg digun a bab n lmoïa488 

iga i lpal ad as ttrx, a c sirsx a yagrri dat ëbbi 

han akrus489 mc i pnnän, ad silun ur nttili g unyama 

xs avul vurs yavul d vurc, ur igi ampsad a c offan 

ullah a mr as näao, a ̈rrçq, ur sar nttini oad ad xssan 

llig ur yad nçil, iwa hat ad av ikkat s uynna da ntãëëaf490 

unna salx iqrra I, inna c nkk a g illa ubrid ar xääux 

iwa ma sg anx d ittkk lxir? ma sg anx d ittaly labas vurrun? 

ullah a mc ur ntub, ur nttanny ass ivudan ad d aggin vurun 

unna salx iqrra I, inna c nkk d wadjaën lla da nttmwat 

itca i lpdd491, tcix asn t ur yad iqqimi ããbë ad ittpaäaë 

rtix as tibxxanin, ntta rtan i axub, icudda ufrruv492 

liman idrus, ddunit tdda xf ufrruv, aynna da ttraoax 

onda yuk mi tãpa nniyt ns, ur da ittafa unna d ittvima493 

unna salx iqrra I, inna c nkk nga (a)s lvaraä i lqroa494 

                                                           
488 unna yakan, ëbbi. 
489 akrus = tamærist = acarif. 
490 aynna da nttgga. 
491 myattcan lpudud n igran d imizar nnsn. 
492 lpdd n ufrruv ayd iga adday da ttmmrgamn mddn grasn s uynna. 
493 unna mi tãpa nniyt ur da ittafa imddukkal. 

swix ccëab, qqimix vr ayt lmoãiyat allig ur noqqil 

udjix ifrax s laç, aynna xdmx kkix iss lbab n lfalas495 

mc ax iëça ëbbi sg lfoayl inu, ha yi tmyagar vifi496 

unna salx iqrra I, inna c han lwaäif allig ax ti can 

bdux ar d nckcam rrcwa, ur i tsoniqmt a tidda497 ipllan 

lppëam ar ti cttcax i ixf inu, ur ngi ca n lpsab i iãmäal 

han amuttl n lmsakin isul äaëi dad d iffv digi s tirut498 

ama a nxlls da ama dann nna g ur iqqim lbab i trula 

williv nna nttca lla ttkkan dati, lla i ssrgigin s lxuf 

unna salx iqrra I, inna nx ufllap ur ngi bu loamal499 

sgudix d imndi ur nkkis tin ëbbi500 ha lpsab ns vifi 

ikka ax d lmskin azilal, nçço t ur as ngi g ucwari501 

cciïan oaääën i d i locuë, ommdx502 aynna inna bu lquran 

dvi, da s ttettrx ad ax ic ançaë, idda yusy zzigi ola-xir503 

ljafaf n usgåas ad, ad as oqqlx ar anx di bbin wussan504 

lbal505 ur da t ttafam, idda upbub ur illi, lvrubiyt aya506 

                                                                                                                                 
494 iga lvaraä i lqroa = ig as s lxaär ar tt issa ku yass. 
495 ivy ad ig lbab n lkantina nna g ssan mddn ccëab nv lbab n yan ubrid ur 

iplin. 
496 mk idda ad i ipasb ëbbi, ur tfri tinu. 
497 tivraä n lplal. 
498 amuttl axatar ayd innan ad yav unna ittcan win lmsakin. 
499 ur giv unna ittggan lxir g tudrt. 
500 ur da ttkksv locuë xf lmal inu. 
501 ur as nfki ssadaqa. 
502 ur kkulv g uynna inna ëbbi. 
503 ur yad iri awd ëbbi ad av ifk ka sg vurs, allig ur t näao. 
504 ard nmmt. 
505 ivll d walim nna da tskur lmakina n umår ard ig iæmsan ixatarn. 
506 lojb aya. 

onda bu lmal, lla s ittmtat g usqqif507 ibdo508 ad ittxmmam 

isul uvrum ad t id njbë afx awrr illa vr jaj n tpuna 

alim ayd ur ttafam, ad immt ukssab a ëbbi dat wulli509 

ëbbi yanny lmnæë iodda, içyyë vifun allig ur tplim 

lmnazil nna g nnix ad tëwu värn, iddu d ucrqi g llyali510 

tafuyt tudr vifi tãvr igran, a bu ããayë511 ma g iffv ëëay 

gran ifsan g wacal, gran langri512 han imudal mlluln 

gådx i tixt ad tawy bu lffwarm513, ur iqqimi mani g nttxyyar 

uma argaz igan lmskin owwln ad iãbë iga s tt lpal514 

ëbbi yanny lmnæë iodda, içyyë vifun allig ur tplim 

lbaëabul515 iga (a)x mcëäul, yiw id awal n widda oãanin 

xs ad ibdu g ttãawë d lfilm ibdo ar iïïããa lmapal 

inna yasn a arraw inu hawn ttfëujiyt ivudan nufa tt 

lpya yafraw, ccarn avwjdim, han cciïan idda d ar ïïããan 

ëbbi yanny lmnæë iodda, içyyë vifun allig ur tplim 

loulama n ddin amata516 xs ipllaln ayd da di ttfããaln 

waxxa yusy lmãpaf iftl i lpadit, ad tinid iga lmoqul 

xs ad izzry jjmoa, tafd t inn da ittaru lpruz ar ttspparn 

                                                           
507 afrag nna ittgga bu lmal afad ad ismun ulli nns ssnfint digs. 
508 ibda da ittxmmam. 
509 ad immt ukssab s tixt qbl ad mmtnt wulli nns s laç. 
510 ar ttgannan mddn ançaë g luqt nns, iddu d ucrqi g uävar nns. 
511 unna ittãaëafn. 
512 awal n tfëanãiãt aya. am lpml, am lvwbar. 
513 awal n tfëanãiãt aya. lfirmat. 
514 aynnav ayd vifs yarun. 
515 awal n tfëanãiãt aya. imzgi = askkin nna d ittlaqqaän isaysn n ttilifizyun. 
516 tarbiot, llan digsn winna ixxan. 

ssabab am wa a g ax iãvr ivbula, mac aynna anx issav 

ëbbi yanny lmnæë iodda, içyyë vifun allig ur tplim 

a yasif tncëd, iwa mani ïïmum517 n waman lli da ittddun 

han anu inaqs vurrun a bu lmutur ur ac tvudi lpala 

lxuärt nna g ittawy lmlayn, iwa mupal idd ad iämo ca 

gådx as i irifi ad ax yawä, a ëbbi cafo digi vrix ac 

iwa g wudm n lbhaym d wudm n ccyyab518 a ëbbi g anx lxir 

iwa g wudm n ããbyan ur issinn ca, wi a mi rix ad digi tpnnad 

iqqur uxlidj g oari, tqqur tuga tcix aoggadiy lmët a 

iwa loaë ad tavulm s abrid uma niwä tizi n lxaïar 

 

                                                           
517 tilvwmin n waman d umhaqqay nsn. 
518 mddn nna iwssirn. 

tin unna ittqqnn aqmu nns 

1990 

 

 

 

a ci zzurx a ëbbi, a unna ipkkmn, illa g lvib ur t annix 

ur issin yuk lmapal ns, ur da c ittmcawaë pma (a)d as tinid 

illa yudja g lkutub cëaä n iskkinn, uoën i bu lquran 

ëëup illa nn g wiss sin519, g tdist ur nçëi mayd da d ittlalan 

idd tarbat mad idd loil, max is illa uäbib ac t innan 

sbpan unna iqddan s lamë ns, vrix ac ad digi tpnnad 

illa yudja g lkutub cëaä n iskkinn uoën i bu lquran 

ma c innan is ac issdris g lomë is ac ggudin wussan? 

ma c innan xs ad tsnndd ibby nnfs ifat520 lmijal tddud? 

ma c innan a ci tamç lakãiäa tawi c g jaj n lfusi ? 

ëëup inu a ëbbi aynna s ttffvn ur i illi ddaw n ufus521 

illa yudja g lkutub cëaä n iskkinn uoën i bu lquran 

han ançaë ma c innan ad yili g wayur ad, idd ar wiss sin? 

mad ad d yawy iä, idd s wass? tolmd iss a unna da t yakan 

lxazayn nnun, mur tgid tisura s ampsad inu iqqn i it 

waxxa t pawlx ad as inix fubë522 vifi, ur digi ttëaoan 

ullah a mr nxmmim, ur nwwit ca n lpsab i rrçq ad i ixssa 

                                                           
519 wiss sin, iga t uslmya nna illan g tdist n mays. 
520 izry. 
521 ur baäv i ëëup ad tt sbddv ula ad tt pyuv. 
522 fk i ka bla tivraä. 

sgåis anx ixlq ur i iäoiy g uynna qqawln ad ax ti cin 

vas gix apyuä lla ämmox g lobd ad as ttrx ad i iksu523 

ad avulx ad gx urawn vurc a ëbbi, tufd ma ggan lmxluq 

mr tannaym ioffa yi wul inu lprfa, ya mur idd is nufa 

iwa ca n lbab nna sg ttkkax sirsx awal zzigi bäux iss 

ur ufix mayd gix i ifrax ad ãëëfx awi tmyagar vifi 

mc avulx ar lbala524 nqqabl abnnay ur qaddax s uya 

uma ca n lwaäif ur i ictab g rrçq, ur sar nlli g ayt ëëay525 

mr tannaym ioffa yi wul inu lprfa ya mur idd is nufa526 

ran imfëëjn a tn ttckarx noyyb allu ca ad i ilamma527 

ëaoat tawada vr brraj mc idda g imndi da ttpawaln528 

ur ittawv i upbub, mc idda awd uãyyaä ur tn id ittxuttul 

aynna g illa wawal ibod as, gat cgg a yanccad imcinna 

ikka lintixab unna igan ca bar is as iqadda yiviy as 

ukan ar t ittoyab unccad, xas ur umiçn ca da ar sawaln529 

tjëa anx tin lmital n wuccn ar ssaran iddu d afn utci 

illa yugl asn ca aolluc g usklu, kkan nnig as ollan 

ar ittaçä ur nn iwiän s aksum, inna c “axmmuj a ur içil” 

iwa tfat i tgallit530, ur sar ckirx awd yuk, in as ad anx vrin 

iwa tfat i tgallit ur sar oyibx awd yuk, in as ad i ioffa531 
                                                           

523 ad i istr, ad i ivms. 
524 taglut. yan g imassn n ubnnaw. 
525 ayt tnbaät. 
526 tazzult n unccad. 
527 altu ad i ini max allig da ttckaëd ca ar ttoyabd ca. 
528 brraj ur da ittoããaë aynna vf ittddu ad t iëëç. 
529 da ikkat unccad s wawal unna ur as yakan ka. 
530 ggulliv yad.  

ad gx ccrif n kulci, unna x yufan ar ax ssudumn afus 

mc rix ad oicx g uya qqnx aqmu nu, han lozz ad i iãapa532 

                                                                                                                                 
531 iggulla unccad ur sar ikkat awd yan s wawal, la unna ira, la unna ur iri. 
532 unna ittqqnn imi nns, da t ttirin mddn. 

tin impsadn 

1990 

 

 

 

a ci zzurx a ëbbi c i nnãë amm yan lmital nc a bu lqrïaã533 

mc ikka lupc bnidi mc ids umçv534 ur inni ad anx iëap 

mvar ibod, xs a c nzqq a lqrã ad ti tav s ladn n ëbbi 

mcta ayd ax iran axããur macan ur as illi ddaw n ufus535 

mc av iksa unpin536, ur illi vr ampsad inu ma g i ittcmmat 

in as i lobd ad ac ivz tasraft537, ran ad ac adrn mona 

ad t issurf lmëäi ad iëap waxxa di gan nnig asn aäaë538 

mcta ayd ax iran axããur macan ur as illi ddaw n ufus! 

mr d avulv i uodaw inu s aqmu ad ax ifçç, ad ax fääan 

adday ur da c ittannay g ssuq vr dd ikka ca ubrid ur c ufin 

ad irar vifnx acal mvar da nsvuyyu, amxib irta I tt539 

mcta ayd ax iran axããur macan ur as illi ddaw n ufus! 

amata540 ivalä, gan ampsad n ayt mas; aynna a g nttxmmam 

                                                           
533 angmar. 
534 mk i illa g nnican ur inni ad i iëap adday t utv s taddwat. 
535 ur as ibaä. 
536 ëbbi. 
537 aävar nna g xzznn imazivn imndi ddaw wakal. akud nnav, ur ta llin 

ixnciyn wala ipuna n lxzin. 
538 unna ipäa ëbbi ur sar as ijëi mayd ixxan. 
539 ira i tt. 
540 a yaydd. da t nttini i uynna ioddan. 

mc i illa rrçq ddawac, amur541 c, ad ur i tak, adj ad i inv laç 

mc vurrun tisura n lomë inu, awi t ad ikk nnig i islli 

iwa tkkid a zzman lli g iozz urgaz, mc illa upbub ad t nbäu 

mc ijjujd imnsi ur t ittarm ard d ipaäë wadjaë vurrun 

dvi g illa lhna annix apyuä iga d aoggadiy xf ivir 

avuln ayt nnfxa lla ssnfuyn542 iddv yura s jjib ur t ili 

iwa tkka ssayba ur digs ittähaë xas ccajio iga buotata543 

ad ipaëb i lodu lla iãëap tigmmi a ur tt id ikcm ca 

tnnav ayd ixssan544 a nkkint immzgaln ids allig ax tettum 

tbäa, digs imddulla d iãaïïn issn wissin aynna da ttwatan545 

dvi bayn a unna mi tïïãa, ad thudrd a war afud amç acal546 

walli ur ittuyassnn, ixatr, imddukkal ns a g ittmcca 

hac uãkay lla ttllvn uccn ur iqqimi oad ad issn innav 

tsmsasa lpurryya tigusin d iomdan, ur nmsagar walu 

unna mi isul ëëup ivzzif da d nçun aynna g ittfqqao 

ha yac mucc irra t uvräa da täuën bnid as s lfuë 

ami issn imodal547 msfhamn ur iqqimi lpsab imcilli 

in as a c zllon a imndi ur as isawal ami gan taäa 

unna mi isul ëëup ivzzif da d nçun aynna g ittfqqao 

gådv i izm ad iddu s azgr ad t pawln ad is myaggan tasa 
                                                           

541 amur nc 
542 da ttffrn ixfawn nsn. 
543 izm. 
544 da isawal vf ssiba. 
545 ku ka g luqt n ssiba issn mayd swan iqrin nns. 
546 unna mi tca luqt dvi, waxxa ur igi argaz, illa ibay, uma irgzn nna mi ur tci 

luqt umçn acal. 
547 moodaln grasn, msasan. 

ad iqqim vursn ad d iffv tanviwin548 ad ign jaj n twala 

tafunast ad tavul ad tzzuvr avlyas ar bnid n txamin 

unna mi isul ëëup ivzzif da d nçun aynna g ittfqqao 

afullus dilliv mc ur kcimn azgåar idon ad ittc lmäa 

yavul lbaz iccar ids utci akæ allig ittu zzavt lli 

sgåis ur da ikkat ickcawn, ssnx is is myaggan lxawa 

unna mi isul ëëup ivzzif da d nçun aynna g ittfqqao 

ad issinf usrdun azgzaw549 oaydn ad as ttugnt trica550 

yavul lpuëë vr aman, ioayd s azddam ad ibabb acwariy 

hac abarda ictab ac a bu nnwaqã yavul nnig ac lplas 

han amuttl ad d iddu s irkkabn551, ssnn iyis aynna da ttwatanb  

                                                           
548 tanva, tg ayan udvar g mcbbarn isækla g oari gin amalu. 
549 ayis 
550 tariyt. ad tttug tariyt i usrdun g udvar n uyis. 
551 imnayn. 

tin unna da ittettan middn 

1988 

 

 

 

nzzur c a ëbbi gat i lxir zzik 

bnadm ur ivudin lla nx ittsyyaf 

ur sar lix afud a yayt ujmmuo 

a yismunn ixub i xas s ipqqirn 

awal gan ami d nusy isskni552 

taffa tbod zzigi mami t akax553 

yudr i pngi, da yanx issnwa554 

a tanbaät nna gix ur i tffiv 

a yay krzx digun a llva npäu c 

nga cm a tayuga555 nna nx ivrran 

ããif lla nttaggum556 i ur i inniä557 

ar ämmox ad d nssisy isnnann558 

                                                           
552 yat tzgawt taxatart nna içäan s ikcciän n ulili d iguta. da tt ittbabba urgaz 

yasy digs tadlwin n imndi. 
553 adday iorq ubrid ingr yigr d wannrar, da ittasy urgaz amzwaru isskni ar 

amnaãf n ubrid yasi t vifs wissin ard t inn isgulu. mc t yusy vas yuwn 
urgaz, da vifs ittiwoië lpal. 

554 da ittadr yisskni vf pngi n unna t yussin ar t inqqa. 
555 iga urgaz tayuga ntta d llva. 
556 aggum = nnurz = ämo. 
557 ur d usiyv walu. 
558 allig ur illi imndi, hat ur ufiv ad d asiv vas isnnann. 

illa uvalä digi ca ur nfkkië 

a mma nu a nkk igan am tin ïïië 

yurw g uxlidj559 vr ixf ur ifaq560 

adday t ibby ca gin ac tt a lvcim 

idda locc n ca ad ittutty i ifrax 

illa uvalä digi ca ur nfkkië 

a mma nu nkk igan am ti ulmu 

llig tnhm tuga, yarw apclaf 

mayyu iqrrb t id lla nx issmlil 

ioayd ugdji561 ufix t isllaw 

illa uvalä digi ca ur nfkkië 

a mma nu nkk igan am tin uvu 

nsalw i lplib ur anx ixssa 

lxrif kkin i tizi ca ur i infio 

ioayd i d ubazin ar ti ttettax 

illa uvalä digi ca ur nfkkië 

a mma nu nkk igan am upuli 

illa yilis nnig as ar t iããrva 

bu tuzlin idda d allig t iorra 

yavul da ttrgigin ikcm t ufus 

a imfëëjn ad nca wn lmona 

imcidv n urgaz ur ictiy lmut 

                                                           
559 axlidj iga da vas yan usklu. 
560 iga nn locc aflla n oari. 
561 aldjig. 

yan intirdi dat n lmapalat 

adday di tddu562 yac iqäa lmoac 

paëã tt a bu wanly ixwan 

imcidv n urgaz ur ictiy lmut 

illa ign vr jaj isirs aossas 

ëçan yan lujab563 mvar ti tufid564 

inna c illa ign ad ur anx ickcam 

cciïan yumç t(a) da vifs iïïããa565 

imcidv n urgaz ur ictiy lmut 

ur da ittiri ad isllm ar ittuff 

iobbë ur issuddi ca n lmusakin 

adday tmmtd idd a c idfuë lmal 

a bu lkibr d ad ac imrat lpal 

imcidv n urgaz ur ictiy lmut 

lantiris566 a g ar ismun lflus 

mc as tettrd ca da vifc ittstil567 

yaru lkuntëada vifc isnya tt568 

idd anslm ayad a yayt loqul 

lla s tt nttpmad mc ur lix lmal569 

                                                           
562 lmut. 
563 tlla tujd vurs tsoäët abda am « ur lliv tassaot a » nv « illa vuri ca n 

lijtimao » nv ca yaän. 
564 mqqar illa g taddart ns, da yaka tasoäët i unjdi nna digs isqsan. 
565 cciïan ayd da as iqqarn tisoäaë. 
566 awal a win tfëanãiãt. ig tt lfäl nna d ittrara unna iëäln ca i ca. 
567 da ac ittettr lfäl nna mi ur tviyd. 
568 ur iqqimi wawal gr irgzn dvi unna iëäln ca da vifs ittsnya. 
569 da ttpmadv ëbbi llig ur vuri lmal. 

inaqã i lpsab ur anx idffuë570 

a war ca vas ad iççall vr ëbbi 

a war ca vas ad açumn, ad t iäao 

inna t yad nnabi i lmusakin 

unnax ca ur t id issagl umrwas571 

ãmpat i a bu laãl572 axatar 

mc ci nhix, a c id i rarx ad tpäud 

imatl unccad a ayt loqul 

am tin lmuhndiz mc ac yuwi ca573 

mc ikka ubrid ammas n sskæan 

ad ibäu agadir, ur c ittqqil574 

                                                           
570 ula ma xf i ipasb ëbbi. 
571 ur as issagl umrwas ma vf ittupasab. 
572 lflus tixatarin d lmal. 
573 unna ipäan lbni. 
574 ad isttutty lmuhndiz agadir bla ccwaë n unna t ibnan. 

tin winna ittacrn awal 

1992 

 

 

 

nzzur c a ëbbi tsllkt i s abrid am ucabaë, ad ur tunulm digi 

mc rdlx iä a iqqim ax wagåa g umazir 

ran imfëëjn awal nna çiln cgg a vr naggum575 ad ti ttmllapt cigan 

adda ur ax ivudi g imi gin digi moyuba 

adda ur a nqnnit576 islli am lmtul n ugadir ar as sikkix lmizan 

ad as nadj loiwaë577 ad ittutty lpiï nna giv 

kuyuwn ihzza d alln digi ëçmn i d lbiban578, awi inaqã lpal zzigi 

a bu llva ur da ttasid afud, yura (a)wn wadif 

idda lpal dvi lla ttcïinn a luqt579 ur tvudid, icbbr digi wawal am 

lmtul n ïïaba580 

mc ur nusi lguza581 ukan da ar allx lla i tnqqa targagit 

awi ur i invi xas unna x ittoääamn cigan, awi lla ttwxxarn zzigi 

yan ixf inu lla i ittini xas grat dduzan, yan ixf inu lla i ittini xs 

adji t bnidac 

                                                           
575 cgg ayd nttëaja, ayd nggunna. 
576 mk ur smsasav issli n lbni qqnn ad inqqr. 
577 loiwaë = loib = afrruv. 
578 llan digi ixwba, llan digi loyub. 
579 kud ttddu luqt ttxxu. 
580 ur nniv ad bäuv d wawal am unna g tlla ïïbiot n tbava. 
581 taxriät nna g tlla tbava. 

awi ixwwä vuri lmzaj ur nufi a tnna gix 

imatl unccad am unna da izznzan tili tpanut tvuda 

mimc nttgga i willi da ittãaëafn zzigi 

idd a æn ççov a lklyan inu vr ibujadiyn 

a namç aoqid582 in as ad ur ttrbapx digun 

mas da yallax a winna anx iäuën bnidi 

awi tbddl vuri ããnoa yad hatin ixub i 

mvar da rççax awal ar as sikix lmizan 

adday di nddu s imãmaën ixãr ca mc ti gix 

a wayd issnn a mur illi ca n lpqq ad ti nadav 

ad ac qyydx583 a yukk nna da ittcjjaln bnidi 

a yay c sspfix a nnäë584 inu s wawal ivudan 

iqqim d dati iddis nga acrik i urgaz a 

gix tin lodir585 fäpn i ayt lmal g wadaw586 

mvar da nsvuyyu aliä ur tt iwiyn digi 

mvar da nkkat s umëoad587 ur tt uwiyn digi 

a bu lmusjjala iwa ddu ttbëëao g tuga 

ad ac ãampx a yukk illan g ããpaëi xs avurrb as ax ipubba 

ad ac ãampx a yukk illan g lxarij xs avurrb as ax ipubba 

unna x yusin allu vr taddart is ax ipubba 

                                                           
582 qqim g uoqqid nnk = qqim g ïïbiot nnk, g uynna g tllid, g uynna twalfd. 
583 ad vifc qyydv ddout. 
584 tawngimt, loql. 
585 adday iri bnadm ad issmvy tuga g yigr nns, da t ittoddar i lbhaym nns. 

oddr akal = g as afrag afad ad d ismmvy tuga. 
586 da vllin ayt wulli s igr nna oddrv. 
587 amoraä. 

hac imxibn winna zznzanin g ssuq bnidax 

ig as tawryit i wawal innu ur i issuddi 

ku yass ttsllax i lqqisat, da i smxazzan588 

idd ad tn amçx am uxwwan ur nufi lqadar 

yufa lbio ur igåid, in as ad t nwwt s uoggadiy589 

a lacyax n wawal mr illi ttfaq590 a nmnada 

illa loaml datax mc ur i ifuka lajudan 

adday nmsduou bar ad iähë ca n usaddi 

uma lmëä axatar ayad, ur tämiom tujit 

                                                           
588 smxazzan awal inu g laswaq = zllon t g laswaq allig akæ t çëan mddn. 
589 waxxa as tdfod amoraä ur ikkul, iddv yufa lbio. 
590 tamsasit. 

tin ããapt 

1998 

 

 

 

adda da ttinid ad thzzad taçäd afus tëçid sg iojjuma 

adda inaqã dikk içëi iqäa c uëaoa n lbod ur da ttudawad 

adda da iggan ixlu vas tindriwin 

iwa ur ac iqqimi xs ççall tif¨jëiyin 

grix tiï amata591 ur issin mayd yarun 

dduyt a unna tt iäfaën ad zlin ddin ad gin apyuä dima 

lmudd592 vir llaëub nufa t s imzwura593 

iwa ççoat tt uma ca uëboiy ur ac d yuliy594 

ad iofu ëbbi vifx uma tnps ddunit 

a mur nmsrta595 lipsan a ng imddukkal 

ad iffv ccëë g wulawn imun yukk d wissin 

a mur da ttmtafaqm illa lxir ddima 

llix da c snivisx a yukk mi ur d usix 

iwa mr as illi ëëup g ifassn inzv i iman 

adday da ttnyuddux dat uodaw ddima 

                                                           
591 yits. 
592 lmudd = 4 n iëboiyn. 
593 ddunit ur tgi vas 3 irboiyn. bnadm iowwl ad ioic 4 n iëboiyn, maca ur t 

yufi. 
594 ixssa ad iffv bnadm ddunit acku ur sar inni ad tt ikmml. 
595 rtu = iri. msrtan lxir = ku yan ira lxir i wayä. 



142 
 

ad as taly tagut xf walln596 ic¨¨ëhi yi 

a yayd da ishirriyn xs uxsan597 d wissin598 

a yayd di nmãaëaf yavul d amddallu 

idda ïïoam ur isufr i ca gr imddukkal 

a nniyt inu hatin cmm ayd i izzuvurn 

a yanli nu hatin dad i tgrd g wanu 

äfaëv ïïabioa nu adda ur i ttgga ca599 

anna äfarx waxxa xãrn, ur nttmzaray600 

zrix xaã açalim nna izron, lla ti smuttuyn ayd d ufiv 

uma bnadm hatin taïïãa ur ittudawan601 

ur anx ismfagam602 ëbbi ula iga i d war ixf ur ibunan 

unna iran ad isiwl snilx as lxir ard idjiwn ipid i yi 

mc ax fatn wussan ttëpamnin g wacal603 

is iswa unna da ttfççan mddn d unna ttckaën ur sar igi yukk 

unna iran ad ixitr ad ittãbaë ddima 

hatin qrrbx ad i inol urgaz inix asn amur c nffv datas 

a zzavt i ur da c ittfuku mc ipdda wass 

unna ixmmemn i lixra ad gin lpsab i loib abda n ddunit 

adday tafd ca n urbio amxwwä datac 

kk as tisgåin in as ad vurc di ddun 
                                                           

596 ur yad t issuddi. 
597 iga ami da iïïããa ntta vas da isnoat uxsan. 
598 argaz yaän, unna ur ipmil. 
599 gådv ad i ijëu ka s nniyt inu. 
600 aynna iran ijëu as, ur inni ad ibäu d ïïbiot nns. 
601 da ittunqqal uçalim maca bnadm ur as igi ad ittmuttuy. 
602 ur ax ibääu ëbbi loql, ad iqqim ad ig yuwn. 
603 mk d yuwy ëbbi lmut. 

bnaqs n tjmmao ittsbbabn i lodawat 

unna iran ad ijjummo ig aæmam xf imi ns ur ittzhaq g wawal 

idda lqnä lli da ttyakkasn imzwura 

adday di tddud s argaz ifëp ar ac ittoawad mayd yarun 

uma dvi idda ããiäq ivab g uvjdim amçat asn i ulgamu 

ad ur ttamn waxxa wn iïïããa bnadm datac 

tin unna imççiyn 

2002 

 

 

 

nzzur c a ëbbi owwlx ad i toawnd assa 

ad i immarv wawal nna da da nttini sg digi 

kks as tamssi a unna d ifääln ussan 

nwalf lozz amur nc ad ur ti ãxãarat 

adj udm inu s unna s illa dat n ayt wammas 

nzzur c a ëbbi owwlx ad i toawnd assa 

am umnay mc idda vr ca g imnayn çillin 

iwalf i wafud lkuëã ig ax yan ïïarix 

mc uxxrx inin idda bu lpifr yasus 

a imfëëjn awi tmyagar taddv vifi 

kkix ããëbat604, mc digi lfic iniyat t 

iburz unna x inin llig iãpa upmami605 

idda ssnap nna gix g tadawt kksni i it 

ad as t igr i yuk bnidi mc ur t watax 

ur nttpraq a nddu g winw a nmãafaä 

uciv d loib ikka d bnidi ur i toni ca 

awi ibddl wazzar nnig ixf ur qqimin 

                                                           
604 tarbiot n imnayn. 
605 ayis abxxan. 

adday da ttupiln idd lbuji ëëçan lmutur 

ma s ttalix a injda g wansa n tsiwan 

idd a æn i vrrax a winna d innuyn vuri 

mr ax tgi tin lpdid a nxllf wissin 

ad t id ssufq illa lamiçu mc ifrma wa 

adj a cmi hzzav a ïïamubil vr lafiëay 

a t inn sirsx illa ljdid g ur nttnyama 

adday tupld a yanccad ittutty s acal 

ma s ämmon ad ibdd adda s vrn ixatarn 

ur ax iliq a nili g ifrax n wassa 

uciv d lolf inaqã digi, nxatr äunnax 

kkix s afllap i lmëajio tssnm i yi 

awi lvcc ur illi, afud inu iwpli yi606 

yiwä i lblan am tmazirt ittuyasin607 

ikka lmuhndiz a imazivn iëcm i yi 

djaëx lfilaj a nbdu g ëëpil ccili 

iwin t sskæan ur nmsagar ca nbäa yis 

iwa mimc nttgga a nbäu d llva nmwalaf 

mvar da ttinix a nddu g winw a lmxaliq 

awa tgrrj diyi nncwa g ixf am loisi608 

adday nannay ca yusi t id ar vifs nalla 

noayd i udvar am unna g i tçëam ku yass 

                                                           
606 am lbhimt nna iwssirn. allig tãpa ar txddm, dvi g tussir pat tupl maca ur 

da ttvcca. 
607 adday ikk lblan n lmxzn ka g tgmma, da tt ittasy inqqr tt ad izzry abrid. 
608 tädfi n tnccadt d wawal tga digi am taäfi nna iga lkif g unna t ikmmin. 

mr igi wawal a lpbab am tin lwaäif 

adda cm amçv a ttaqaoud inu ar nttãaëaf609 

awi nnix nkk awi anccad a mi ixxa ëëay 

isul g imdlifan ixub as vr tnyira 

ittutty uoccabu610 ttkka d iäriqn611 vuri 

adday da issifi uzgu lla æn ismrara 

adday ac tbzg tissi max idd ac yawy ca yiïã 

djin nanny ca n unccad illa s lkiëan 

djin nanny ca n unccad illa s lmaci612 

kkan timvriwin s muzun s loyyinat613 

ur irbip xs abariq adday tkcmd ammas 

ittca, icayaä614 i taddart ns ur illi 

djin trbpd a yagrrab a nsiwl vifun 

usin d agddid aliä ad isoic lwacun 

iwin d imcli, imnsi dix ur tn yufi 

ta tjëa vifi, ca ur ti gix s lprfa ya 

a lacyax ixatarn nna da ttuoyyannin615 

ãampat i g wawal nna di qqisx vifun 

lla nttuoääam ma boda bu lfëp ira ax 

                                                           
609 ad ittãaëaf lfäl n uynna isawl amr tli tnccadt ttaqaoud. 
610 aoccabu = axam. 
611 aynna ittam zn taxamt s tgusin afad ad tbdd. 
612 ulli, lmal. 
613 tissi nna içiln nna g da ittvima unccad adday as ittuvr. 
614 ur iccayä walu i taddart nns. 
615 nna vur illa waddur g tmazirt. 

ããfix tijlluba s ããabun lla nssara 

lla stt nttpmad i ëbbi g uynna ax ica 

tin lozz 

1980 

 

 

 

nzzur c a ëbbi lla c qqarx ad tpäud lozz inu ur i ittuttuy 

anna zzrix g wussan a ti zzrix allu g wittx datax tsllkd i 

adday d kcmx ammas ad iburz wawal ng ami sarsx utci616 

ad ur ti offan inbgawn inu gat asn imawn617 a mulana 

a taäfi unna ax yurmn ioayd d isal vifnx allu 

ad i tpasbm a ixatarn d imççyann ar iga yixf am lmapal618 

gix avrum d wutci llix owwlx a imddukkal vifun iäa 

mc ur vi xi walu nssutr a imazivn datawn a nmãafaä 

nga lmakina n uwrr iãfa yiçiä inu datawn a lmxaliq 

awi lvcc ur içil adda ur nssnvad imndi ma xf nttmxuttul619 

nmatl agrrab usix aslix nnig i ur da yanx isnyama 

unna sswix zzigi ic i ddout içiln, iqdda yi lxir n winna 

nnaqus hatn g ufus unna iäëëa fad ikk d dati ur i issupil 

azal yudr vifun nkk ad ãbrx ivir inu da i soumn waman 

lbxil ca ur ti ci nãamp as illa lajë dinna ur nttmpafa620 

                                                           
616 ad iburz wawal ad ig am wutci içiln. 
617 g asn t d taäfi g imawn. 
618 iga yixf am taddart, yaäfut uynna digsn. 
619 ula ma xf nmvrra, ula da nspillil. 
620 ur nenni a nennav mc ur tfrim aman acku gan lajë i unna tn ican bail. awd 

awal iga imci nnav. 

nmatl ajllam usix uzlan ula may ggunnix s ayt wulli621 

ttaman ca ur ti gix tadist inu hatin nga ïïamn ns vr utci622 

ama ica i taäut ama iãamp digi ur gix amämmo n uya 

fukax tipgganin623 a bu lmal udjix ac g wulli nc aynna çiln624 

nmatl aãyyaä usix ssnap ku yass ggufix vr lowari 

nggufy i talatin kkix tisufa ard la niwä aynna rix 

ama nvix d ca awix afëap g wul inu gix issn imnsi çiln 

ama zlx nnican xwunt i lommaëat bla ca näyyo titi 

luliot625 ayd digi mqqar da ïïããan injda vifx ar ssarax 

nmatl asbbab ar ssaqq bu udras626 iojbi yi nc as ttaman 

ama lfäl ad t awix vrd iëçan, ula mayd gix imc ur mmunnix 

ssuq da issiliy, ssuq da iãäaë aæd ma i ica nëäu t a 

unna ixaäën ur ittpraq ca xs ad ittãbaë a vr ad t ifukin 

imatl unccad am tzizwa ur da ttawv g uynna ur as iri wul 

twaod isæla d ildjign a sg da di ttgga ivwran nna çiln 

noic g ayt wuddur, noic g imjwadiyn d unna iran loamal 

qqimix g isddariyn d wudmawn lla ax tduën ayt tcnyalin627 

han ajmil n sidi ëbbi ur as t rurix iga i lxir axatar 

ibäa loql vuri bdan da ttmxasamn gan ax sin rran i 

yuk da ax ittini bäut d imdlifan628 tgid apyuä s ivuggan629 
                                                           

621 awd ajllam mc ur yumiç aäu, illa as lajë. 
622 unna ur yumiçn aäu, illa iämn boda vas utci nna da s akan wudmawn. 
623 tapggant = tixsi mm imudil izgåavn imlil as yilis. 
624 ajllam nna ur yumiçn ca n idrimn vf lxdmt nns, da ittini i bu lmal, iwa ad 

ac iãxxr ëbbi a flan. 
625 aynna iwalf ca. 
626 adrs = ããff. 
627 acnyal = ëëaya. 

d yuk da ax ittini ttddut s ijmmuon tgim i ëëay dfuë i 

nga lmudawala, nstanf ääuãi ard ëaoax vr tnyira 

anna s tpcmm a imazivn inu vifi ur da awn nttxalaf awal 

ibäa loql vuri bdan da ttmxasamn gan ax sin rran i 

yuk da x ittini mcta t oam aya lla tsdirid630 i lqqisat 

ëaoat ca n lbab tddud s iëumin iodda ma vr a æn yawin 

yuk da ax ittini lanãaë nc a ccix dris ad tni tstuttid 

ma da ttggad i trbiot nc iqqima udvar nc may tudjid 

bäut s lpqq a ixatarn ha i qqimix d datawn a nmcawaë 

ibäa loql vuri bdan da ttmxasamn gan ax sin rran i 

yuk da ax ittini tkkid g llob a ccix tgid asn i lkuëa631 

adday tt id tprid ad tettutty g ccbka ca ur da c isxuf lpaëiã 

lkas da t ttawid g yat luqt hatin tgid ax yan ttarix 

yuk da ax ittini tdda txitrt ad tsnngza vifc ayt wammas632 

tnaqã ac tnula ddan d ccbban g tsgåin nc tiwäd afus633 

mvar da ttinix ad ddux, tufä tizi634 nu datawn a icirran 

nmatl amjnun tbdu lviïa da ni hzzax ivãan635 ccili 

a impääën a nni nttutty ad ëxux i udlal636 inu a npaëã vurrun 

                                                                                                                                 
628 amdlif, imdlifan = isaratn. 
629 ivuyyan. 
630 da ttpuzd vr, da tdffuët. 
631 tvid as i takurt. 
632 dvi g ixatr ccix, ur yad rin mddn ad as sfllifdn. ayt wammas = ayt 

ujmmuo. 
633 umçn c. 
634 luqt nna g vuri tlla ããapt d ljhd. 
635 ad nn kkrv s lpäët ccili. 
636 ad isilw i wazzar. 

tumç i trgagit a imfëëjn awi oäëat i mc i inva ca 

tussah lpalt vifi lpukm n ëbbi ayd vifi iqssmn aya 

tin unjdi d yizm 

1994 

 

 

 

ha yac lfäipt iä nna isuddumn aman637 

lla tkkat ëëup idmarn am uzgåar 

tkka ax d iäaën vr tkka d nnig ixf ttcan x imåran 

unna yalln ur asn nslli, unna da iïïããan ma sn gix 

ur ax ittfuku lmal ula lpsab inu, ixxa nx uvwjdim 

ha yac tayyaän ipdda x ëëup inu asin d ignzam 

ca yusy aman d islli lla qqazn i winc a lobaë 

xs ad i grin ar ttamën ad ddun a ng a middn afëäiy 

iwa may ttqqisx aynna g i ittswwal sidi? 

ur idd amm da yad cx rrcwa aha ya ddout inu iodl as 

in as ad vifi iqyyd yuk illa uqrab inu iwjd i 

lflus inu ad i tfukumt iodda may mi nak tivwräin 

uma lixra vr ëbbi aynna as iojbn ayd ittgga 

nola mur nfkkië s uyanx, nga ipyaä ar nttmmväar 

ur sar ccwari nnx iëããa xf tadawt nnig n usrdun 

ku tavma ma vr i tdda iwa lla ttxmmamx immzgal 

ur da ti ttrqqaon ixatarn a taïãa nnx idda uya vr dat 

ullah ar gix apyuä idda ubrid ucckan ur t nttjbaë 
                                                           

637 asuddm n waman ass nna g ttffv ëëup idmarn. 

tra luqt ad gx bu lomuq638 pma ad afx bnadm iodda 

ad asix takurt iwddicn g ufus tirim tt ard la639640 

unna da ignnun s ubxxuc lla t nttoääam g uvjdim 

tlla yat lqqist nslla tt, lxir ur t istahl uvääar 

idda yuwn ufan d izm g umëmav641 isman asn iwrzan642 

inna yas oafak fuki i iwa hawn loahd ingrax 

inna yas gådx awn a ommi a ci fukx illa loaë grax 

allig iwpl yamn, ivrra t ifuka s d iäaën s ugnzim 

iddu yissn cwi izuz643 inna sn yumayn aya ur i izriy644 

cix awn loahd a sidi macan laç a ur ioäië 

ira lupc ad ttcn anjdi ad ig ivãan ns d agäëuë 

msdaoan d afin yan iyis g yir n ulmu llan da iggan 

inna yas dinna g lix afud, ica yax babinu iodlan645 

allig as ussirx içëä i ad tannayd bnadm avääar 

msduoan vr s uãkay afin tn inn ibda digs uldjiä 

inna yas dinna g ar nqqax uccann, ar nggan g upndir 

allig i tga ããapt ibxsi idda bu lmal inu ivär i 

han argaz ikcm t ufus ur ufin lofu vr awd yuk 

msduoan vr s insi allu, inna asn cat i dvi lxwbar 

inna asn llah a wddi unna yakn loahd ibdd iss 
                                                           

638 lxwaä. 
639 ur da ttirin mddn vas aynna ur iãfin. 
640 ard la = kull s mas tllam, kullu nnun. 
641 aluä. 
642 ittwaoë g waluä. 
643 inqqr tadawt nns sg waluä. 
644 inva yi laç, ur urimv utci. 
645 aolaf. 

ad tavulm vr advar nnun ad annix matta uya ijëan 

allig iwt iäaën g umëmav inna s i unjdi dvi pid as 

inna asn a yinsi nu rix a c awix vr ca n lwacun inu da d ikk lahan 

tadgåat 

inna yas ha yac wiyä vuri646, addu d a x tasid g ucääuë 

ukan ikcm s axbu sspmun tifivra, tut t s iäuäan 

inna asn a tavzi nnun a timira647 iämmaon ivääarn 

lpaãul luãiyt amç tt, ur iqqimi lxir ad tni ttggad 

                                                           
646 llan wiyä yinsitn g uxbu, llig llan bzzaf n lwacun vur urgaz. 
647 unna g illa bzzaf n ïïmo, da s ttinin tvzzif ac tamart. 

